
0,1 Swer an der sele wil genesen
0,2 unde mit gote in sime riche wesen
0,3 der sol got mjnnen
0,4 uor allen werltdingen
0,5 vnde sol ime wesen vndertan
0,6 sime gebote gehorsam
0,7 den heiligen gelouben
0,8 sal er ane scowen
0,9 da mite wrde wir gote geechinot
0,10 zo der cristes scare gezeichenot
0,11 deme ubileme tubele uerzalt
0,12 unde den sundin also manicfalt
0,13 Vernemet waz man vi sage
0,14 den glouben alle sunnentage
0,15 singent gwisse
0,16 di paffen zo der misse
0,17 durh di gotis enste
0,18 het ich di cunste
0,19 uon dem selben glouben wold ich sprechen
0,20 bescheidenliche rechen
0,21 mit dutischer zungen
0,22 ze lere den tumben
0,23 wande manige reden dar ane haftent
0,24 dar si luzil umbe aftent
0,25 Jedoc wil ih der rede beginnen
0,26 der helfe wil ih gedingen
0,27 an den himelischen got
0,28 wand er selbe alsus gebot
0,29 “aperi os tuum et implebo” daz sprichit “tvo uf dinen munt
0,30 ih irwll en dir ze stunt
0,31 daz du maht sprechen
0,32 nyne wort rechen”
0,33 wand ich den trost uon dir han
0,34 so wil ih di rede understan
0,35 Herre uater ewich
0,36 du wis mir armen genedich
0,37 in dem namen dines einbornen sunis
0,38 daz du mir herre des gefromes

0,39 daz du mir sendis dinen uolleist
0,40 dinen heiligen geist
0,41 di berichte mine sjnne
0,42 in mjnem herzen inne
0,43 mit siner uil guten list
0,44 wand er allir meistere bezist ist
0,45 daz er mih ruoche lere
0,46 daz ih di wort gekere
0,47 alse daz iz ime gezeme
0,48 unde allen den di sin uernemen
0,49 si anneme
0,50 in deme herzen so bequeme
0,51 daz si in werden wocherhaft
0,52 uon der heiligen gotis craft
0,53 daz si die beginnen mjnnen
0,54 den ewigen lib gwinnen
0,55 Zo gote solt ir hoffen
0,56 unde jmer habin offen
0,57 cheris herzen ougin
0,58 di rede des geloubin
0,59 aldus beginnit
0,60 so man in den buchen uindet
0,61 credo in unum deum patrem omnipotentem
0,62 factorem celi et terre
0,63 uisibilium et inuisibilium
0,64 nu ir daz latin habit uernomen
0,65 nu uernemet ze dute da bi
0,66 waz di selbe rede si
0,67 Ih geloube an einen got
0,68 di mir ze lebene gebot
0,69 uater alemechtic
0,70 gewaldic unde creftic
0,71 di da hiz gwerden
0,72 den himel unde di erden
0,73 unde allir dinge gelich
0,74 sichtic unde unsichtih
0,75 Andris n ist got neheiner
0,76 sundir dirre einer
0,77 er herre er was ie
0,78 sin ne zestunt nje
0,79 noh ouh njemer mer ne tut
0,80 er ist ein herre uil gut
0,81 nie ne wart herren nujt sulehes
0,82 er ne getete nie nvit vbeles
0,83 noh ouh njemer mer ne tut
0,84 michil ist sin othmut
0,85 er ist ein spiritus
0,86 incurcumscriptus

0,87 er ist ein geist ungesichtlich
0,88 ime n jst nvit gelich
0,89 er ist ineffabilis
0,90 multum mirabilis
0,91 er ist eine sunderlich
0,92 ein herre uil wnderlich
0,93 ein war lib lebinde
0,94 uom ime selbin wesinde
0,95 sine witzen der is vile
0,96 er mac alliz daz er wile
0,97 sine gnade di sint manicfalt
0,98 michil ist der sin gwalt
0,99 uil michil ist di sin gedult
0,100 er uerdultit also manige scult
0,101 di der mensche getut
0,102 uon ime wirt ouch behut
0,103 nah sinem willen alliz daz dar ist
0,104 uil michil ist di sin list
0,105 Der selbe got der ist michil unde groz
0,106 wer mochte wesen sin genoz
0,107 er ne hat nehein ende
0,108 daz dar iergen wende
0,109 noh nehein umbeuanc
0,110 weder curz noh lanc
0,111 noh neheine termenunge
0,112 weder obere ioh under
0,113 er ist hoer dan der himel
0,114 tiefer dan di helle hin nider
0,115 alliz daz der himel hat bebreit
0,116 unde diz mere umbegeit
0,117 unde di sunne beschinet
0,118 unde di maenin beglimet
0,119 daz hat er alliz vbirmezzen
0,120 mit siner gwalt besezzen
0,121 alliz vmbeuangin
0,122 mit sines selbis handin
0,123 in sih beslozzen
0,124 daz ist im alliz offen
0,125 Der selbe got der ist iegewa
0,126 beide uerre unde na
0,127 in den himelen vobine
0,128 ist er wol ze lobene
0,129 er ist ouch unde
0,130 in deme hellegrunde
0,131 da ist er ingegenwortich
0,132 ein herre ujl uorchtich
0,133 alliz daz iren geschiet
0,134 vil wole er iz alliz gesiet

0,135 mit gotelichen sinen ougen
0,136 nit n ist so tougen
0,137 er ne wizz iz alliz wole
0,138 jme n ist njwit uerholen
0,139 Wie mochte danne sichein gedanc
0,140 wizze sinen umbevanc
0,141 oder sichein zunge
0,142 jemer chunde
0,143 jme gedute
0,144 sine lenge vnde sine wite
0,145 mit sicheiner wisheite
0,146 getrachte sine goteheite
0,147 sin hohe unde sin grunt
0,148 die n ist njemanne chunt
0,149 sunder ime selbeme
0,150 nu gedenchen wir leider selden
0,151 daz er uns hiez gewerden
0,152 vnde geschuf uns uon der erden
0,153 unde blies uns sinen geist in
0,154 vnde gab uns wizze unde sin
0,155 unde machete uns redebere
0,156 unde gab uns michil ere
0,157 daz wir jemer lebeten
0,158 vnde sine gnade habeten
0,159 andirs alle die dinc
0,160 die in dirre werlde sint
0,161 di machet er uns undertene
0,162 zo unseme nuzze wol bequeme
0,163 di suln uns jemer diene
0,164 daz tet er uns zo liebe
0,165 des solde wir jme uon rehte danche
0,166 unde ne svlden njrgen wanke
0,167 in unseme herzen tougen
0,168 uon deme waren gelouben
0,169 den wir in sime nanen
0,170 in der toufe untfangen haben
0,171 da mite wir wuorden geheilet
0,172 uon den sunden gereinet
0,173 di geloubegin vnde rechtin
0,174 di da mjnnetin unsin trechtin
0,175 di ne werdint nit uerscalden
0,176 si werdent wole behalden
0,177 in deme ewigen libe
0,178 da si jemer sulen beliben
0,179 Et in unum dominum
0,180 ihesum christum
0,181 filium dei unigenitum
0,182 et ex patre natum

0,183 ante omnia secula
0,184 deum de deo lumen de lumine
0,185 deum uerum de deo uero
0,186 genitum non factum
0,187 consubstantialem patri
0,188 per quem omnia facta sunt
0,189 Ich geloube an sinen einborn sun
0,190 ihesum cristum
0,191 an unsen lieben herren
0,192 der nach gotis eren
0,193 uon deme uatere ist geborn
0,194 zo eineme lieben sune ime irkorn
0,195 uor anegenge e allen ziten
0,196 nieman mach geduten
0,197 mit neheiner wisheite
0,198 di geburt der goteheite
0,199 wande daz himelische chint
0,200 daz ist des uater gettelinc
0,201 er ist wol sin genoz
0,202 also michil unde also groz
0,203 in gotelichime rechte
0,204 nach sime geslechte
0,205 so ist er dem uater al gelich
0,206 ebengeweldich unde ebenrich
0,207 ebengeweldich unde ebenhere
0,208 weder mjnner noch mere
0,209 weder e noch sider
0,210 weder hoher noch nider
0,211 er ist ime ebenmaze
0,212 in gotlicher saze
0,213 der uater ime des alles wol gan
0,214 wand er uon jme quam
0,215 uon deme waren gote ein warer got
0,216 di dar alle dinc gebot
0,217 geborn unde nit gescaffin
0,218 wen daz der uater begonde an jme machen
0,219 nemeliche alle di dinc
0,220 di gescefnisse sint
0,221 Alle di liste
0,222 di der uater wiste
0,223 di weiz di sun alle wole
0,224 er in hat ir in nit uerholen
0,225 er hat si in alle geleret
0,226 unde hat an in gekeret
0,227 alliz sin erbe
0,228 daz chan er wol bederbe
0,229 des ne hat er ime njwit uerzalt
0,230 er hat ime gegeben alle di gewalt

0,231 beide in deme himele unde an der erden
0,232 ubir alliz daz got je hiez gewerden
0,233 daz mere unde der hellegrunt
0,234 daz ist jme alliz wole chunt
0,235 wand er z mit sinen wizzen
0,236 alliz begonde setzen
0,237 als iz uon anegenge begonde ste
0,238 in deme uzersten margine
0,239 Der sun ist dem uater gemutsam
0,240 wand er jme ist gehorsam
0,241 vnde er allis des uater willen
0,242 gerne wil irvullin
0,243 den sun alliz daz dutet
0,244 daz der uater gebutet
0,245 alliz daz der sun ouch stellet
0,246 dem uater daz ujl wol geuellet
0,247 wandei di sun nit ne tut
0,248 iz ne dunke den uater gut
0,249 al des sunes tete
0,250 daz sint des uater rete
0,251 alliz daz er ouch tut
0,252 daz ist recht unde gut
0,253 Alliz daz der uater hat
0,254 an dem sune iz alliz stat
0,255 er ne hat ane in njwit sunder
0,256 wene daz er ist ein ander
0,257 in persona
0,258 diuinitas una
0,259 des ne gebrichet yme allis njet
0,260 wand er ist daz gwar liecht
0,261 uon deme gewaren liechte
0,262 zo gedute unde zo gesichte
0,263 den engelen dar in himele
0,264 dem mennischen hie nidene
0,265 di der wolden
0,266 alse si uon rechte solden
0,267 minne unde ere
0,268 ir sceffere
0,269 den andren algemeine
0,270 zo einem rechten urteile
0,271 di wider gote rungen
0,272 unde der warheite abe stunden
0,273 Sapiencia edificauit sibi domum
0,274 daz ist der selbe gotis sun
0,275 unse herre der heilige crist
0,276 sapiencia patris
0,277 er heizet des uater wisheit
0,278 wande er hat mit der goteheit

0,279 unt also wislich
0,280 allir dinge glih
0,281 bescheiden unde geordenot
0,282 daz der uater ime gebot
0,283 daz der uater wolde
0,284 daz iz also wesen solde
0,285 himel unde erde
0,286 tal unde berge
0,287 unde andirs alle di dinc
0,288 di da jnbinnen sint
0,289 groz unde cleine
0,290 alliz gemeine
0,291 daz hat er alliz gewegen
0,292 unde sine maze jme gegeben
0,293 allen sinen vmbeuanc
0,294 beide curz unde lanc
0,295 sine termenunge
0,296 beide obene vnde vnder
0,297 beide ujnster unde liecht
0,298 des ne uergaz er allis nicht
0,299 beide liecht vnde svar
0,300 div rede dir ist alle war
0,301 beide wiz unde svarz
0,302 beide weich unde hart
0,303 alliz uil garwe
0,304 in allir slahte uarwe
0,305 mit der siner gvalt
0,306 beide warm unde calt
0,307 alle nature
0,308 daz suze ioh daz sure
0,309 beide trockin unde naz
0,310 alliz ordinet er daz
0,311 beide den smac ioh den stanc
0,312 uil michil was der sin gedanc
0,313 daz er hat zvo bracht
0,314 allen dingen sine craft
0,315 vis diuina
0,316 di was di materia
0,317 natura beatrix
0,318 in creatura creatrix
0,319 dan abe alliz daz quam
0,320 daz da wesen ie gewan
0,321 Daz di wisen hiezen ylente
0,322 daz n ist ouch njwit me
0,323 wen daz got uon nihte
0,324 machete gesihte
0,325 dir vier elementa
0,326 dan abe di werlt begunde sta

0,327 ime selbem also werde
0,328 daz wazzer unde di erde
0,329 daz fiur vnde di lufte
0,330 z aller werlt durfte
0,331 di begund er alle sunderen
0,332 iegelich uon dem anderen
0,333 zesamene di machen
0,334 iu svulichen sachen
0,335 gevoclichen sellen
0,336 di mer si missehellen
0,337 vnder zvischen sunderlich
0,338 got der is wnderlich
0,339 in allen sinen werken
0,340 daz muge wir wol gemerken
0,341 Dan abe uile geredeten
0,342 wilen uile gesageten
0,343 multorum eloquentia
0,344 platonis sapientia
0,345 sapientia philosophorum
0,346 de fonte grecorum
0,347 di wisen begunden trachten
0,348 sunderlingen achten
0,349 si redeten uil uerne
0,350 vnde wolden vil gerne
0,351 irmerken ane ueichen
0,352 di manicfalden zeichen
0,353 dicere uerum
0,354 naturas rerum
0,355 rerum uestigia
0,356 cum philosophia
0,357 mit tiefen irn sinnen
0,358 begunden si uinden
0,359 daz si heizen pliadas
0,360 sibin planetas
0,361 vnde ander daz gestirne
0,362 nuwe vnde uerne
0,363 uil manicfalt gedute
0,364 chunden dem lute
0,365 Mit ir wisheiden
0,366 begonden si uz reiden
0,367 duodecim signa
0,368 mensibus digna
0,369 an allir slachte ueichen
0,370 di zvelif zeichen
0,371 di daz iar hine leitent
0,372 unde di manede uz reitent
0,373 disputantes
0,374 opulantes

0,375 annorum tempora
0,376 dierum momenta
0,377 di zit vnde di stunden
0,378 begunden si alliz chunden
0,379 Di begunden ouh chunden
0,380 uon dem liechten sunnen
0,381 wi er loufe in sinem circulo
0,382 in zodiaco
0,383 di twerehes vmbe walzet
0,384 nirgenne halzet
0,385 njemer neheine wile
0,386 wen daz er imer beginnet yle
0,387 in firmamento
0,388 in einem iewelheme signo
0,389 wi lange di sunne dar inne dage
0,390 daz begunden si alliz sage
0,391 Di wisen begunden sih ouh uermezzen
0,392 si chunden wol mezzeu
0,393 in lutzelir wile
0,394 di manic tusint mile
0,395 uon der erden zo dem himele
0,396 da inzvischen di gebilede
0,397 di begunden si alle nennen
0,398 daz man mohte bekennen
0,399 ir domicilia
0,400 alse si of begunden ga
0,401 in celo sursum
0,402 daz man wiste ir cursum
0,403 quorsum tendant
0,404 quid portendant
0,405 dem tumben lute
0,406 cunde daz gedute
0,407 di interualla
0,408 di sageten si alle
0,409 Dir wisen daz nit ne uermiden
0,410 an den buchen si scriben
0,411 siben gute liste
0,412 ein iegelich di er wiste
0,413 di da sint principales
0,414 di heizent si liberales
0,415 vnde di andre gute artes
0,416 di heizent si partes
0,417 di dar zvo haftent
0,418 unde da mite pachtent
0,419 di begonden si alle lere
0,420 durh werltlich ere
0,421 ze nutzichen dingen
0,422 den afterkvmelingen

0,423 Ih unde andre tumben
0,424 wi lutzil wir der kunnen
0,425 waz solde ouh daz hie geredet
0,426 oder vil dan abe geseget
0,427 wande daz is di wisheit
0,428 di da schiere zegeit
0,429 di da san uertirbit
0,430 in dem menschen so er stirbit
0,431 di allerbesten liste
0,432 di quamen uon criste
0,433 daz ist di wisheit
0,434 di da njemer ne zegeit
0,435 di njemer uertirbit
0,436 in dem menschen so er stirbit
0,437 di den menschen dar bringit
0,438 da er got bekinnet
0,439 zo der ewigen wnnen
0,440 nu ruche vns got gunnen
0,441 daz wir mit vnsen sinnen
0,442 mvzen di gwinnen
0,443 der gloube hilfit uns dar zvo
0,444 daz wir gvte werke tvn
0,445 In principio erat uerbum
0,446 daz ist der selbe gotis sun
0,447 unsir herre der heilige crist
0,448 uerbum patris
0,449 der heizet des uater wort
0,450 daz hat alliz daz gehort
0,451 daz got ie hiez gewerden
0,452 in himele ioch in erden
0,453 ipse dixit et facta sunt
0,454 ipse mandauit et creata sunt
0,455 er sprah iz gewerde
0,456 do gewart iz alliz werde
0,457 statuit ea in seculum
0,458 daz sazte der selbe gotis sun
0,459 als iz jmer sol si
0,460 in seculum seculi
0,461 preceptum posuit
0,462 et non preteribit
0,463 er ist der ewige got
0,464 er hat in gesetzet sin gebot
0,465 er hat in gegeben sine e
0,466 di ne tar iz njwit vbirge
0,467 iz ne muze also getaner ewen plegen
0,468 als er herre wolde geben
0,469 Sint wart daz selbe wort
0,470 hie in erden gehort

0,471 in einem menschen also fram
0,472 den iz an sich nam
0,473 sin stimme witen irscal
0,474 in dise werlt vbiral
0,475 der begunde deme luten
0,476 gotis willen duten
0,477 wi der mensche mvge uersculde
0,478 des ewigen gotis hulde
0,479 dir mere dem menschen dem worte
0,480 also luzil horken
0,481 vnde sich also wenich keren
0,482 an der wortis lere
0,483 des werdent di unrechten noh uerlorn
0,484 unde muzen liden gotis zorn
0,485 alse daz wort noh aber sprichit
0,486 unde gotis anden richet
0,487 “ite maledicti
0,488 penis addicti”
0,489 nu uarent ir uerflochten
0,490 die mjn da nit ne ruchten
0,491 in daz ewige fivr
0,492 daz ist bitter vnde svr
0,493 daz deme tubele ist gereitet
0,494 unde siner boten beitet
0,495 justi gaudebunt
0,496 ab auditione mala non timebunt
0,497 di guten vnde di rechten
0,498 di da mjnneten unsin trehten
0,499 di ne habint neheine ruche
0,500 uor dem vbelen flvche
0,501 alse si di rache scowent
0,502 wi harte si sih frowent
0,503 daz si danne werden getrost
0,504 uon allera angisten irlost
0,505 Cristus der ist genant
0,506 di creftige gotis hant
0,507 wande alle gotis werch
0,508 di sint crestich unde stark
0,509 di der sun alle worhte
0,510 an der uater durfte
0,511 durch des uater ere
0,512 daz wrde schinbere
0,513 der goteliche gewalt
0,514 an den sachen also manicfalt
0,515 Ein uolcwic wart geuohten
0,516 mit michelen tuhten
0,517 daz tete saente michael
0,518 crist selbe ujl her

0,519 wider einen trachen
0,520 der begunde vbile machen
0,521 den selben trachen er uerwan
0,522 den sige er vbir ime nam
0,523 der wart uz geworfen
0,524 uon den himelen uerstozen
0,525 er viel nider zo der erden
0,526 gote also werde
0,527 er ne comet njemer mere
0,528 an di selben ere
0,529 da er wilen ane was
0,530 er ist ein bose getwas
0,531 zo himele hine widere
0,532 er viel also nidere
0,533 tiefe in der helle grunt
0,534 di ungenade ist ime chunt
0,535 da ligit er gebunden
0,536 in den hellegrunde
0,537 mit einer ketenen umbe sinen hals
0,538 er voret lugene vnde ualsc
0,539 vnde allir slahte bosheit
0,540 di gute di ist ime leit
0,541 ein rinc ist ime in sine nasen gelegit
0,542 der in also uaste hebet
0,543 daz ist di goteliche craft
0,544 daz der tubil nit ne mach
0,545 uns so vil gewerren
0,546 so er tete gerne
0,547 noh allen sinen willen
0,548 njwit iruollen
0,549 noh forder uollenbringen
0,550 wen als ime got wil verhengen
0,551 Daz den tubil da gebant
0,552 daz ist dir selbe gotis hant
0,553 unser herre der heilige crist
0,554 der beide got unde mensche ist
0,555 des gibit ime vrkunde
0,556 di uaterliche stimme
0,557 nonne manus mea
0,558 fecit hec omnia
0,559 der uater hat ime selbe des bekant
0,560 er sprah diz tete alliz mjne hant
0,561 Qui peperit nos homines
0,562 et peperit nostram salutem
0,563 descendit de celis
0,564 des sule wir gelouben vil gwis
0,565 daz quam uon sinen gensten
0,566 daz er durh unsih menschen

0,567 uon dem himele her nider steich
0,568 unsin sunden er entweich
0,569 vnde wart mensche
0,570 durch unsir allir enste
0,571 ze troste unde ze heile
0,572 der werlt algemeine
0,573 Do daz himelische kint
0,574 uon dem uater uz ginc
0,575 uon dem himele zo der erden
0,576 vnde mensche wolde werden
0,577 vnde wonete hie nidene
0,578 sin ne gedarbeten nje di himele
0,579 er was dort vnde hie do
0,580 daz moht er herre wol getv
0,581 wand er sul walden
0,582 herre allinthalbin
0,583 wande dem is mvgelich
0,584 allir dinge gelich
0,585 die tubele sin hie nit ne wisten
0,586 di engele sin dort nit ne misten
0,587 er ist der engele liecht
0,588 si mohten sin enberen nicht
0,589 der menschen heile
0,590 aller gemeine
0,591 di mit ir gensten
0,592 got in den selben menschen
0,593 gloubint unde ane betent
0,594 mit dem herzen innicliche guetent
0,595 Et incarnatus est de spiritu sancto
0,596 daz svle wir uernemen also
0,597 uon dem heiligen geiste wart er entfangen
0,598 daz des tubelis wangen
0,599 wurden zelochen
0,600 vil garwe durhbrochen
0,601 cum armilla
0,602 in maxilla
0,603 leuiathan
0,604 daz ist der bose satan
0,605 daz ist alle di genuzzen
0,606 dannen uz gesluffen
0,607 di mit iren glouben
0,608 an crist wolden goumen
0,609 zo deme selbeme hole
0,610 wolde got uz gehole
0,611 mit guteme rehte
0,612 alliz menslich geslehte
0,613 uz des tubelis buche
0,614 daz er begunde sluche

0,615 durh michil sin archeit
0,616 daz tete got durh sine irbarmicheit
0,617 wande der tubel in einen slangen louch
0,618 wen er den menschen betrouc
0,619 daz er durh des tubelis rat
0,620 gefremete di meintat
0,621 dar umb er gotis hulde uerlos
0,622 des himeles machet er unsih erbelos
0,623 Ein angil der wart geleget
0,624 als uns di scrift hat gesegit
0,625 mit gotelicher liste
0,626 daz is der tubel nit ne wiste
0,627 daz der alde slange
0,628 da mite wrde geuangen
0,629 der angil wart gequarderot
0,630 do der ewige got
0,631 uon dem himele her nider quam
0,632 einen menschen er an sih nam
0,633 beide bein vnde fleisc
0,634 daz man heizet sele vnde geist
0,635 da wart di gotheit
0,636 bechudit mit der menscheit
0,637 wande der heilige crist
0,638 beide got vnde mensche ist
0,639 mit gotelicher liste
0,640 daz is der tubel nit ne wiste
0,641 daz di list di list uertrvge
0,642 alse gotis reht bezvge
0,643 daz wart umbe daz getan
0,644 alse ienre leuiathan
0,645 der michele waluisch
0,646 daz der tubil da ist
0,647 so girliche irslunde
0,648 den menschen ane sunde
0,649 daz der ewige tot
0,650 da mite wrde geworgot
0,651 alse mit deme ase tvt der uisch
0,652 da der angil inne ist
0,653 Wande der tubil begunde brehten
0,654 mit grozem unrehte
0,655 ubir unsin herren den heiligen crist
0,656 der beide got vnde mensche ist
0,657 daz er got in den menschen ane greif
0,658 di dar nie ne besleif
0,659 mit neheiner slachte sunden
0,660 er ne moht in nit uerscunden
0,661 wen daz er durh sine archeit
0,662 den iuden riet er daz leit

0,663 daz sie cristum ujengen
0,664 unde in an daz cruce hiengen
0,665 an alle sine sculde
0,666 dar ane begund er dulden
0,667 den grimmigen tot
0,668 da uerwaldigote got
0,669 mit siner gotelichen craft
0,670 des tubeles vbirbracht
0,671 vnde wart der tubil da gvalt
0,672 uon siner bosen gewalt
0,673 di er an den menschen habete
0,674 do er sundiclichen lebete
0,675 vnde wart cristo gegeben
0,676 wand er sines selbis leben
0,677 durh den menschen uerlos
0,678 da der uater umbe vercos
0,679 alle unse sculde
0,680 unde gab uns sine hulde
0,681 durh des sunis enste
0,682 di genade was des gespenste
0,683 den gereineren in dem blvte
0,684 sines svnes gvte
0,685 di di toufe tougent
0,686 vnde an den gotis svn geloubint
0,687 qui crediderit et baptizatus fuerit
0,688 saluus erit
0,689 Natus ex MARIA uirgine
0,690 di heiligen prophete
0,691 di heten uor irchundit
0,692 daz cristus hat irvollit
0,693 uon einer frowen wart er geborn
0,694 di het er selbe im ircorn
0,695 an der erden k einer mvter
0,696 heilich vnde gvte
0,697 di was comen mit rehte
0,698 uon edelem geslechte
0,699 des israheltschen lutes
0,700 des kuningis davidis
0,701 des wisen salemonis
0,702 des irweleten aaronis
0,703 des getruwen abrahamis
0,704 ih sage vh daz da war ist
0,705 daz nje ne wart in tuginden
0,706 under allin werltkuningen
0,707 nehein herre also riche
0,708 der sih mvge gelichen
0,709 unseme herren dem heiligen crist
0,710 der uon ir geborn ist

0,711 Di frowe generosa
0,712 scone als ein rosa
0,713 di gebar daz scone lilium
0,714 daz da heizet lilium conuallium
0,715 salutem fidelium
0,716 uerum dei filium
0,717 den gvaren gotis svn
0,718 ihesum cristum
0,719 den gebar si magit reine
0,720 di ere di hat sjv eine
0,721 uor allen anderen frowen
0,722 des svle wis unsih frowen
0,723 an ir libis sere
0,724 daz ne gesca ouh e nje mere
0,725 noh ouh niemer mer ne tut
0,726 neheiner frowen also gut
0,727 neheiner slahte wibe
0,728 mit ganzeme libe
0,729 unbewollin irre magitheit
0,730 daz gemachete sin goteheit
0,731 di dar alle dinc gebot
0,732 di natura hat geordinot
0,733 er moste ouh vil wol handelen
0,734 di naturam wandelen
0,735 svi so er gebutit
0,736 in sinen willen dutit
0,737 Der stam der heizet iesse
0,738 de cuius radice
0,739 uirga floruit
0,740 germen protulit
0,741 dan uz wos ein rvte
0,742 heilich unde gvte
0,743 daz ist di veltbluome
0,744 der cristenheit ze rvome
0,745 den di selbe rvte getruc
0,746 io ne wart nje nujt samen gvt
0,747 so si beide ensamt sint
0,748 di selbe mvter unde ir kint
0,749 Dir frowe heizet Maria
0,750 daz quit maris stella
0,751 daz sprihit meris sterre
0,752 an ir n ist nehein werre
0,753 wande si hat gwnnen
0,754 den vil lihten sunnen
0,755 dem di uinsternisse ist untrunnen
0,756 uon ir ist uf gerunnen
0,757 der sunne des rehten
0,758 cristus ist unser threchten

0,759 an dise werlt er uon jr quam
0,760 er irluhtet wib unde man
0,761 di da an sinen namen
0,762 ir glouben willent haben
0,763 den hat er gegeben di gwalt
0,764 daz si mvgen werden zv gesalt
0,765 den gvaren gotis kinden
0,766 di da in himele sint
0,767 er hat uns vil wol getrost
0,768 den fluch hat er zelost
0,769 der uns wilen was getan
0,770 durh unsin vater adam
0,771 den fluch hat er geendet
0,772 den tubil hat er geschendet
0,773 den tot hat er irsterbit
0,774 der uns hate uerterbet
0,775 vil gut was sin ellen
0,776 er hat in di helle
0,777 ein biz gebizzen
0,778 den da uz geslizzen
0,779 ze gvteme heile
0,780 alleme deme teile
0,781 daz er dannen irloste
0,782 sjnis richis getroste
0,783 den hat er gegeben sinen segen
0,784 dar mite den ewigen leben
0,785 sva pietate
0,786 plenus gratia et ueritate
0,787 daz quam uon siner mildihheite
0,788 er ist uol der warheite
0,789 Et homo factus est
0,790 crucifixus t pro nostra salute
0,791 p . pilato
0,792 daz dutit also
0,793 nih gloube daz er gecrucegit wart
0,794 gemarterot vnde irstarb
0,795 under pilatis geziten
0,796 ze gnaden allen den luten
0,797 vnde daz sin heiliger lichame
0,798 wart nider geleget in deme grabe
0,799 Er bedahte wol unsin scaden
0,800 den wir an dem holze gnomen haben
0,801 an einem holze worde wir alle uerlorn
0,802 adam mahte uns den zorn
0,803 der brahte aleine
0,804 di werlt al ze leide
0,805 mit sjner vngehorsamicheit
0,806 maht er uns allen daz leit

0,807 den vil michelen scaden
0,808 den wir beide zo dem libe vnde zo der sele haben
0,809 wand er tete daz da ne tovc
0,810 von einem appele er gesovc
0,811 dur des tubelis gescaf
0,812 daz vil bittere saf
0,813 den vil svren smac
0,814 da daz vergift ane lac
0,815 daz uns allen tete den tot
0,816 des hatten in got gewarnot
0,817 durh
0,676 sines
0,817 selbis gvte
0,818 des ne wold er njwit hvten
0,819 unse vater Adam
0,820 daz moht er wole habin getan
0,821 ob er so wolde
0,822 als er uon rehte solde
0,823 getruwen unde horchen
0,824 den gwaren gotis worten
0,825 die er mit ime redete
0,826 bescheidenliche er ime sagete
0,827 svelehes tages er sih uergeze
0,828 ob er daz obiz eze
0,829 da wrde ime da ze stete chunt
0,830 daz er zo der selben stunt
0,831 da mite daz irworbe
0,832 daz er des todis sturbe
0,833 Do tet er leider vbele
0,834 des tubelis lugene
0,835 begund er baz getruwen
0,836 daz begund in sider ruwen
0,837 leider alze spate
0,838 ze cheineme sineme rate
0,839 also wart adam
0,840 gote vngehorsam
0,841 uon des tubelis rate
0,842 zebrochen der emunitate
0,843 er tete sacrilegium
0,844 unde daz gute priuilegium
0,845 di heiligen winescaf
0,846 di inzvischen got unde den menschen was
0,847 di zeuort er vnde zestorte
0,848 wand er got nit ne horte
0,849 da mite wrde wir alle uerlorn
0,850 got irbarwete adame sin- zorn
0,851 Crist aber aleine
0,852 der begunde unsih alle heile

0,853 durh di sine gute
0,854 mit sines selbis blvte
0,855 so versvnt er di vientscaft
0,856 di entwischen den menschen vnde gote was
0,857 daz bezeichenot daz cussen
0,858 daz vnder zvischen
0,859 zo der misse tunt di lvte
0,860 daz ist daz gedute
0,861 Crist tet uns eren gnvc
0,862 mit sinem tote er irslvc
0,863 den unsin tot garwe
0,864 an dem holt vagere
0,865 da er den tubil mite verwan
0,866 do er den sige vbir in genam
0,867 do uor er zo der helle
0,868 vnde loste di alle
0,869 di da comen waren
0,870 uor uil manigen iaren
0,871 di guten patriarchas
0,872 di heiligen prophetas
0,873 vnde andre sine holden
0,874 di an in glouben wolden
0,875 di ime gedienet habeten
0,876 di wile di si lebeten
0,877 di begund er alle wisen
0,878 zo dem fronem paradise
0,879 daz machet er do offen
0,880 daz was uns e uor beslozzen
0,881 Nu hat ir den wec gereitet
0,882 di hinnen dar leitet
0,883 hominem dignum
0,884 ad vite lignum
0,885 deme wege svle wir uolgen
0,886 daz ist crist selbe
0,887 dar furige svert
0,888 hat er umbe gekeret
0,889 daz uns den wec werte
0,890 biz unsih crist generte
0,891 der heilige engel cherubin
0,892 der lazet uns dar in
0,893 vnde offenet vns di porten
0,894 wolle wir cristo horchen
0,895 da gibit uns di gotes sun
0,896 manna absconditum
0,897 daz ist daz lebindige brot
0,898 daz hat irsterbit unsen tot
0,899 daz vbirtriffit alle svze
0,900 daz ih des smecken mvze

0,901 des bitt ich dih herre heiliger crist
0,902 wande du selbe daz brot bist
0,903 sver des brotes geizzet
0,904 allis hungeris er vergizzet
0,905 de- ne gewerrit njemer mer
0,906 weder hunger noh ser
0,907 der wirt zo der selben stunt
0,908 uil fro vnde wol gesunt
0,909 des beginnet er sih mende
0,910 immer an ende
0,911 Daz selbe himelische kint
0,912 manige gnaedicliche dinc
0,913 di hat er uns bescheinet
0,914 vnse valle wol geheilet
0,915 daz er unsich hiez toufen
0,916 in sinen namen besoufen
0,917 in den wazzerlichen vnden
0,918 z ablaze unsen sunden
0,919 daz tet er uns ze liebe
0,920 er hiez uns scriben briebe
0,921 uon siner goteheite
0,922 di lerent uns di wisheit
0,923 alle di maze
0,924 waz wir sulen tvn vnde laze
0,925 di wile wir an dirre werlde hie sulen wesen
0,926 da mite wir zo der sele megen gnesen
0,927 Crist ne hat unsir nit uergezzen
0,928 er herre er git uns ezzen
0,929 alle tage trinken
0,930 daz reine geschinke
0,931 sin selbis fleisc vnde blut
0,932 daz ist uns zo der sele vil gvt
0,933 mit also getaner libnare
0,934 wold er herre unsih bewaren
0,935 unse sele generen
0,936 dem leiden tubil beweren
0,937 wande der tubil verit umbe
0,938 alse ein lewe wilde
0,939 in der werlde ruwende
0,940 den menschen svchende
0,941 wa er den vinde
0,942 den er mege versljnde
0,943 er stellet uns di stricke
0,944 leider uil dicke
0,945 di sine bosen netzen
0,946 beginnet er uns setzen
0,947 daz er unsih mite gerahe
0,948 des beginnet er harte gahe

0,949 daz er uns beuelle
0,950 hin zo der helle
0,951 da er selbe wesen hat
0,952 daz unsir ne werde nehein rat
0,953 noh uns en gesche nehein gut
0,954 als ime selbem ne tut
0,955 dem svle wir uaste widersten
0,956 fortis in fide
0,957 wolle wir den glouben uaste haben
0,958 so ne mah uns der tubil nit geschaden
0,959 Di selben gute spise
0,960 ze geistlicher wise
0,961 di geheiliget got uon himele
0,962 in svnlichen gebilede
0,963 uon brote ioh uon wine
0,964 in der selben wile
0,965 daz uerwandelet got tougen
0,966 daz ne mvge wir nit bescowen
0,967 mit fleisclichen ougen
0,968 sunder mit dem glouben
0,969 in sin fleisc vnde in sin blvt
0,970 di gotis craft daz tvt
0,971 ze gnaden unsih bereide
0,972 nach cristis warheite
0,973 der uns daz globete
0,974 e er den tot gedolete
0,975 da er mit sinen iungeren saz
0,976 vnde allirlezest mit in az
0,977 do er des abundes mit in merte
0,978 vil wol er si gewerte
0,979 alliz daz er in gehiez
0,980 vil war er herr iz alliz liez
0,981 Da er mit in saz an den banke
0,982 da begund er den uater danke
0,983 do hub er uf sine ougen
0,984 ze himele begund er scowen
0,985 gote begund er danken
0,986 da nam er mit den handen
0,987 daz brot daz uor ime lach
0,988 vil wol er iz gesegende vnde brach
0,989 sinen iungeren er iz gab
0,990 alsus er zoz in sprah
0,991 ir herren algemeine
0,992 diz brot solt ir vnder uh teilen
0,993 wand iz ist mjnes selbis lichame
0,994 des sult ir goten glouben haben
0,995 daz wirt schiere gegeben
0,996 des wil ih mich uerplegen

0,997 zo der marterunge
0,998 in ablaz vher sunde
0,999 da azen si alle daz brot
0,1000 als ir herre in gebot
0,1001 Binnen der selben wile
0,1002 den cof nam er mit den wine
0,1003 vnde segente dar inne
0,1004 eine vil gute mjnne
0,1005 vnde gab in daz geschenke
0,1006 unde hiez si alle dannen uz trinke
0,1007 er sprah iz were in getrunken vil gvt
0,1008 wand iz were sines selbis blvt
0,1009 do trunken si algemeine
0,1010 daz trinken also reine
0,1011 Vnsir herre crist redete
0,1012 sinen jungeren er sagete
0,1013 dise merunge
0,1014 uor vher sunde
0,1015 di ih mit u habe getan
0,1016 di svlt ir nah mir began
0,1017 vil dicke trinken
0,1018 mjn mite gedenken
0,1019 daz svlt ir tvn gwisse
0,1020 in mjn gehvgnisse
0,1021 alse dicke so i z tvt
0,1022 iz is u zo der sele vil gut
0,1023 Also bringit man gote
0,1024 nah cristes gebote
0,1025 in der cristenheit allertagelih
0,1026 daz offir alsamelich
0,1027 beide win vnde brot
0,1028 alse crist da gebot
0,1029 daz sal man tvn dicke
0,1030 daz wazzir daz ist daz dritte
0,1031 daz mengit man dar zv
0,1032 daz sol man uon rehte tv
0,1033 des ne sol man niht enbere
0,1034 wande cristo wart mit deme spere
0,1035 gestochen in sine site
0,1036 eine wnden wite
0,1037 do iz begunde giezen
0,1038 di siten nider fliezen
0,1039 blvt vnde wazzer
0,1040 daz wosch der werilde laster
0,1041 sam iz noh alle tage tvt
0,1042 beide daz wazir vnde daz blut
0,1043 Diz drinken vnde diz ezzen
0,1044 daz man nit ne uergezze

0,1045 di michelen arbeit
0,1046 die got durh manchunne leit
0,1047 hie in der erden
0,1048 daz iz uerdileget nit ne werde
0,1049 daz sal itenuwe
0,1050 mit geistlicheme gebuwe
0,1051 alle tage di cristenheit
0,1052 di wile daz di werlt steit
0,1053 zo lobe vnde zo eren
0,1054 unseme losere
0,1055 zo lere unsin chinden
0,1056 den afterchumelingen
0,1057 mit guter andechte
0,1058 daz chumet uns zo rechte
0,1059 gefundet in den uesten grunt
0,1060 crist er ist der uullemunt
0,1061 des ne sal uns niet uerdrieze
0,1062 des muge wir wole genieze
0,1063 an deme ewigen libe
0,1064 da wir jemer stiben beliben
0,1065 Diz machet got gwesse
0,1066 in der heiligen messe
0,1067 di die prister singet
0,1068 zo gote uns mite dinget
0,1069 ubir dem altare
0,1070 daz bezeichenit z vare
0,1071 daz heilige cruce vrone
0,1072 da crist scone
0,1073 den grimmigen tot ane nam
0,1074 do er den tuvil mite uerwan
0,1075 di chelich bezeichenot daz grab
0,1076 da crist inne lach
0,1077 den di prister under handen hebet
0,1078 gwisliche er da begrebet
0,1079 gotis fleisch unde blut
0,1080 alliz daz di prister da tut
0,1081 iz ist gwisse
0,1082 ein gehucnisse
0,1083 an ein war urchunde
0,1084 der gotis marterunge
0,1085 Die prister hat gebilide
0,1086 cristis uon himele
0,1087 als er gegerwet da steit
0,1088 unde uor deme altare begeit
0,1089 den gotelichen rat
0,1090 uor unse missetat
0,1091 den der ewige got
0,1092 crist selbe gebot

0,1093 mit uz gebreiten handen
0,1094 den alter ubiruangen
0,1095 alse crist an deme cruce stunt
0,1096 di rede ist uns wole chunt
0,1097 Der tuvil uns vil gerne senket
0,1098 der prister ouch da gedenket
0,1099 der ubelin unde der guten
0,1100 der lebenden unde der totin
0,1101 mit vil innichlichen gebete
0,1102 alse crist selbe tete
0,1103 do er an deme crvce stunt
0,1104 di rede ist uns wole chunt
0,1105 do sprach iz alsus
0,1106 unser herre ihesus
0,1107 “pater ignosce illis quia nesciunt
0,1108 quid faciunt”
0,1109 daz sprichet herre uater du salt uergeben
0,1110 den di mir den lib nement
0,1111 uergib in ire sculde
0,1112 unde laz si habe dine hulde
0,1113 unde laz si wider dich werde uersuonet
0,1114 wande si ne wizzent waz si tunt
0,1115 Also brenget di prister
0,1116 uater unde meister
0,1117 daz opfer also reine
0,1118 uor di werlt algemeine
0,1119 daz crist selbe brachte
0,1120 vnde der note gedachte
0,1121 an dem cruce vronen
0,1122 wi mochten wir jme des gelonen
0,1123 gotis lichame unde sin blut
0,1124 daz ist uns zo sele vil gut
0,1125 Von du ist gwisse
0,1126 di heilige misse
0,1127 uns sundigen also gut gehort
0,1128 wande di heiligen gotis wort
0,1129 di machent uns gote gemeine
0,1130 uon unsen sunden reine
0,1131 di geware gotis zouirsicht
0,1132 di beswichet uns nit
0,1133 der geloube uns nit betrugit
0,1134 ob daz herze nit ne livgit
0,1135 ob daz herze zo gehillit
0,1136 deme gotis worte daz da schillit
0,1137 der zviuel uns aber senket
0,1138 als iz herze missedenket
0,1139 daz iz zviuelet also tougen
0,1140 an deme waren gelouben

Referenzkorpus Mittelhochdeutsch v2.0 (https://linguistics.rub.de/rem) 24

https://linguistics.rub.de/rem


M103: Der arme Hartmann: Rede vom Glauben Modernisierter Lesetext

0,1141 Swaz so handelot der mut
0,1142 iz si ubil oder gut
0,1143 in deme herzen stille
0,1144 got weiz wole den willen
0,1145 daz herze ne zwiuelot nie so tougen
0,1146 iz ne sean gotis ougen
0,1147 alle herzen sint jme offen
0,1148 nehein gedanc n ist ime uor beslozzen
0,1149 swer in dem herzen tougen
0,1150 zvibelet an dem glouben
0,1151 der tvt vil vbile
0,1152 der zihet got lugenen
0,1153 daz er uelschit gotis gifte
0,1154 in so getaner geschihte
0,1155 gotis gnaden der is vile
0,1156 er mac alliz daz er wile
0,1157 crist der is di warheit
0,1158 di lugene div ist ime leit
0,1159 an sinem mvnde
0,1160 ne wart nie fvnden
0,1161 neheiner slahte lugene
0,1162 er leistit sin gelvbede
0,1163 den gloubigen albereite
0,1164 nah siner warheite
0,1165 Di geistlichen dinc
0,1166 di durh menschen dr an-e sint
0,1167 di heizent sacramenta
0,1168 di svln uon rehte besta
0,1169 ane zvibil vnbescolden
0,1170 ob wir selben wolden
0,1171 der gnaden geniezen
0,1172 di uns crist hat geheizen
0,1173 Vvand der goteliche rat
0,1174 di durh menschen dr an-e stat
0,1175 der ne wart nie gedacht
0,1176 von menschen uore braht
0,1177 uon mensclicher wisheit
0,1178 in diser werlde gebreit
0,1179 got selbe den rat gedahte
0,1180 uon dem himele er in brahte
0,1181 her nider zo der erden
0,1182 zo michelen werde
0,1183 allen sinen holden
0,1184 di ime dienen wolden
0,1185 Also hat uns crist gegeben
0,1186 da mite den ewigen leben
0,1187 sin selbis fleisc vnde blvt
0,1188 da wirt der gloubige mensche mite behut

0,1189 di z trinkit vnde izzet
0,1190 der gvte nit ne vergizzet
0,1191 mit gotis uorhten
0,1192 mit geistlichen zuhten
0,1193 mit inniclichen rvwen
0,1194 mit bruderlichen truwen
0,1195 wande der heilige crist
0,1196 der wil haben sine mitewist
0,1197 in des menschen herzen
0,1198 da er weiz den smerzen
0,1199 der warin ruwin
0,1200 da beginnet er buwen
0,1201 statelichen inne
0,1202 mit des heiligen geistis minne
0,1203 der mensche der ist gote lieb
0,1204 ouh ne lezet er in niet
0,1205 zo dem iungisten uerderben
0,1206 da in dem himele sol er werden
0,1207 der heiligen engele gnoz
0,1208 sin lon wirt da vil groz
0,1209 Swelih mensche zo der misse gerne get
0,1210 vnde bedahtliche dar stet
0,1211 mit gvter andehte
0,1212 iz comet ime ze rehte
0,1213 mit rehtem glouben
0,1214 got der njmet sin govme
0,1215 vil wol er in gewert
0,1216 svaz er rehtes an ime gert
0,1217 vnde mit vil innechlichem gebete
0,1218 alliz daz er ie getete
0,1219 wider gotis hulden
0,1220 uon manigen sinen sculden
0,1221 des wirt ime vil da vergeben
0,1222 wil er cristenliche leben
0,1223 vnde wil er sin gemvte
0,1224 keren an die gvte
0,1225 Swer ze missen sin offer gibet
0,1226 alse di cristenheit pligit
0,1227 ze lobe vnde z eren
0,1228 sinem scheffere
0,1229 siner sele ze wegede
0,1230 svileher leie havede
0,1231 dis si luzil oder vile
0,1232 alse der mensche selbe wile
0,1233 vnde ime sin wilkuore
0,1234 in sime herzen setzet uore
0,1235 is si groz oder cleine
0,1236 daz sol wesen reine

0,1237 mit rehte gewnnen
0,1238 des sol er gote gunnen
0,1239 daz opfer daz ist bequeme
0,1240 gote anneme
0,1241 iz si silber oder golt
0,1242 got machet er ime holt
0,1243 iz si daz brot oder daz ei
0,1244 er gibit gote ein obelei
0,1245 sinen zins er gote bringit
0,1246 ze dieniste er sih ime bekinnet
0,1247 z eigeneme knehte
0,1248 daz er uon rehte
0,1249 svle ime ze liebe
0,1250 eigenliche dienen
0,1251 daz er got da mite ermane
0,1252 daz er sin gnade habe
0,1253 daz er ruche in beware
0,1254 sva so er hine vare
0,1255 sin lib vnde sine sele
0,1256 vnde sine werltlichen ere
0,1257 uor sunden vnde uor scanden
0,1258 uor allen vianden
0,1259 daz er z allin stundin
0,1260 in den rehten werde funden
0,1261 vnde njener ne werde uerdamnot
0,1262 in den ewigen tot
0,1263 Resurrexit tercia die secundum scripturas
0,1264 wande got mit ime was
0,1265 dar nah an dem dritten tage
0,1266 stunt er us von dem grabe
0,1267 lebindic von den toten
0,1268 vnde irbarwete sih den guoten
0,1269 den sinen lieben holden
0,1270 di an in glovben wolden
0,1271 beide herren vnde frowen
0,1272 liez er sih bescowen
0,1273 daz er mit in redete
0,1274 bescheidenliche er in sagete
0,1275 daz iz ime wol was irgangen
0,1276 daz er von dem tode was uf irstanden
0,1277 Diz waren mjnnicliche dinc
0,1278 mit sinen iungeren er ginc
0,1279 beide stunt vnde saz
0,1280 under stunden er ouh uor in az
0,1281 daz si heizent piebrot
0,1282 ane hungeris not
0,1283 er liez sih ouh beruoren
0,1284 z vnsem gevovre

0,1285 daz tet er umbe daz
0,1286 daz si getruweten deste baz
0,1287 daz er z selbe were er wlebete
0,1288 vnde werliche hebete
0,1289 beide bein vnde fleisc
0,1290 daz er ne were nehein lugingeist
0,1291 des wanden si gwisse
0,1292 daz er were ein getusternisse
0,1293 daz den menschen dicke trugit
0,1294 wan der tubil so vil gelugit
0,1295 wi er den menschen uon gote geuerre
0,1296 des gvaren glouben geirre
0,1297 Vil dicke er zoz in quam
0,1298 beide wib vnde man
0,1299 di lert er algliche
0,1300 uon dem gotis riche
0,1301 als er dar uor getan habete
0,1302 do er an disem leben lebete
0,1303 vil er mit in redete
0,1304 gwerliche er in sagete
0,1305 alliz daz er het irliden
0,1306 daz daz wilen was gescriben
0,1307 von siner gedult
0,1308 daz het er alliz iruolt
0,1309 daz di propheten
0,1310 uon ime gesaget heten
0,1311 vnde daz comen solde
0,1312 als iz got wolde
0,1313 des begund er si allis innen
0,1314 do begunden si sih uersinnen
0,1315 der rehten warheite
0,1316 do geloubeten si bereite
0,1317 vnde waren si vil fro
0,1318 uiso domino
0,1319 Wir lesen in den scriften
0,1320 der uier euangelisten
0,1321 di di warheit hant gescriben
0,1322 vnde di lugene vermiden
0,1323 daz in den selben stunden
0,1324 mit cristo uf irstunden
0,1325 vil maniger heiligen lichamen
0,1326 di gingen vz irn graben
0,1327 di da tot waren
0,1328 uor vil manigen iaren
0,1329 des n ist zvibel nehein
0,1330 di quamen ze iherusalem
0,1331 vnde begunden sih irbarwaen
0,1332 da vil manigen armen

0,1333 mit den si da redeten
0,1334 werliche si ime sageten
0,1335 wi z was irgangen
0,1336 daz si waren vf irstanden
0,1337 wilen irstorben
0,1338 lebendich do worden
0,1339 den si sih da nanten
0,1340 ir namen si wol irkanten
0,1341 Diz liez got gewerden
0,1342 hie nider an der erden
0,1343 durh sin selbis ere
0,1344 er wolde mite bewere
0,1345 daz nieman ne sol zvibelen
0,1346 an dem ewigen libe
0,1347 daz di toten sulen uf irste
0,1348 in einer geistlichen e
0,1349 daz daz fleisc von der erden
0,1350 lebendic sol werden
0,1351 von der gotelichen craft
0,1352 da er alle dinc mite getvn mach
0,1353 svenne daz got gebutet
0,1354 vil wol er daz gedutet
0,1355 so wirt der mensche lebendi-c
0,1356 daz sint wnderliche di-c
0,1357 dan irstet er uf uon der erden
0,1358 daz mvz also werden
0,1359 so comet mensclich geist
0,1360 vnde irquicket sin eigen fleisc
0,1361 so wedet geiste glich
0,1362 sin eigen fleisc ane sih
0,1363 so wirt fleische glich
0,1364 sinem eigenen geiste glih
0,1365 div zvei beide
0,1366 di werdent ein gemeine
0,1367 in eneme libe
0,1368 di mvzent insamet liden
0,1369 iz si vbil oder gvt
0,1370 alse der mensche hie getvt
0,1371 di ne mac lieb noh leide
0,1372 njemer mer gescheide
0,1373 noh neheiner slachte wize
0,1374 njemer mer zeslizen
0,1375 di ne sterbent niemer mere
0,1376 si mozen insamet kere
0,1377 sva so got gebutit
0,1378 vnde in ire werch gedvtin
0,1379 Crist sine holden
0,1380 di ime dienen wolden

0,1381 vil wol er di troste
0,1382 wand er wol wiste
0,1383 den michelen smerzen
0,1384 den si in ir herzen
0,1385 heten algemeine
0,1386 durh di grozen leide
0,1387 daz si wanden in uerlorn
0,1388 wande si hatten in ircorn
0,1389 ze meistere vnde ze heren
0,1390 si heten in also gerne
0,1391 groze lange wile
0,1392 in disen broden libe
0,1393 Den herren ouh do gescach
0,1394 vil dicke groz ungemach
0,1395 daz in di juden taten
0,1396 do si crist irsterbet haten
0,1397 ze dinge si sie vemeten
0,1398 di gnozscaft im versageten
0,1399 si sprachen si waren vnreine
0,1400 njeman ne solde mit in gemeinen
0,1401 wande si di werlt uerkerten
0,1402 daz si di lugene lerten
0,1403 dar ane solde sih nieman keren
0,1404 si waren lugeneren
0,1405 vnde waren ouh couhcheleren
0,1406 daz konde si wol geleren
0,1407 crist ir meister
0,1408 mit dem vnreinen geiste
0,1409 waren si al besezzen
0,1410 got het ir vergezzen
0,1411 Diz begunden si alliz dulden
0,1412 durh di gotis hulde
0,1413 ze gote si sih trosten
0,1414 wande si wol wosten
0,1415 daz di iuden taten daz
0,1416 durh nit vnde durh haz
0,1417 do si crist bekerte
0,1418 daz er si nie ne gelerte
0,1419 weder falsc noh lugene
0,1420 noh neheine dinc vbile
0,1421 daz er ane ueichen
0,1422 tete div manige zeichen
0,1423 da mite er di werlt getroste
0,1424 di svndigen irloste
0,1425 von manicfalden noten
0,1426 mit grozen sinen gvten
0,1427 Dir rede sol vi wesen chunt
0,1428 sint daz crist uf irstunt

0,1429 so ne wart er schinbere
0,1430 diser werlde njwit mere
0,1431 sunder sinen holden
0,1432 di jme dienen wolden
0,1433 daz wold er den luten
0,1434 da mjte beduten
0,1435 daz di vnrehten
0,1436 crist unsen trehten
0,1437 njemer sulen bescowen
0,1438 mit ir selbis ougen
0,1439 in siner claricheite
0,1440 der ewigen goteheite
0,1441 si sehent in iedoh gemeine
0,1442 zo deme vrteile
0,1443 als er comet uon himele
0,1444 in dem selben bilede
0,1445 als in di iuden uerzalten
0,1446 vnde an dem cruce qualten
0,1447 Et ascendit in celum sedet ad dexteram patris
0,1448 des svle wir alle sin gwis
0,1449 daz er uf uor zo den himelen
0,1450 zo den heiligen gesedelen
0,1451 dar sitzet er ebene
0,1452 jmer ze lebene
0,1453 zo des vater zesven
0,1454 in dem ewigen wesene
0,1455 in dem vberisten throne
0,1456 di keiserliche crone
0,1457 di ist ime uf gesetzet
0,1458 der vater hat in irgetzet
0,1459 aller der arbeit
0,1460 di er ie an der erden irleit
0,1461 Djuinitatis sceptrum
0,1462 regale imperium
0,1463 daz keiserlich geserwe
0,1464 daz hat er al begarwe
0,1465 in sines vater ere
0,1466 daz sin hantgebere
0,1467 beginnet jme wanden
0,1468 in sjnen handen
0,1469 beide spere vnde svert
0,1470 des ist der herre wol wert
0,1471 wand er mit duhten
0,1472 den sige hat geuohten
0,1473 vbir sine viande
0,1474 er mach ouh wol geanden
0,1475 alliz sin gemvte
0,1476 er mach ouh wol behvte

Referenzkorpus Mittelhochdeutsch v2.0 (https://linguistics.rub.de/rem) 31

https://linguistics.rub.de/rem


M103: Der arme Hartmann: Rede vom Glauben Modernisierter Lesetext

0,1477 alle sine holden
0,1478 di ime dienen wolden
0,1479 allen sinen willen
0,1480 den mac er wol iruollen
0,1481 Gelobet sis tu herre heilich crist
0,1482 daz din craft also groz ist
0,1483 du hast in diner gewelde
0,1484 den tubel in di helle
0,1485 in den himel vnde in der erden
0,1486 alliz daz got ie hiez gwerden
0,1487 daz ist alliz in diner gwalt
0,1488 di vische also manicfalt
0,1489 in dem wazzere vnde in dem mere
0,1490 daz mach tu alliz wol genere
0,1491 imer tageliche
0,1492 du bist also riche
0,1493 von du sal mit rechte
0,1494 wi mac dar wider gebrechte
0,1495 dih ruome vnde lobe
0,1496 herre crist hie enboven
0,1497 al din creatura
0,1498 alse si ir natura
0,1499 uon dinen gnaden leret
0,1500 diz lob an dih herre keret
0,1501 Dich lobent herre scone
0,1502 di engele frone
0,1503 di heiligen algliche
0,1504 da in himelriche
0,1505 throni et dominationes
0,1506 celorum uirtutes
0,1507 cherubin et seraphin
0,1508 di lobet dich alle vnder in
0,1509 principatus et potestates
0,1510 daz sagit uns iohannes
0,1511 daz si an dine gnade dingent
0,1512 diz lob si dir singent
0,1513 sanctus sanctus sanctus deus dominus sit
0,1514 herre crist ware got
0,1515 pleni sunt celi et terra
0,1516 gratia tua
0,1517 di engele da in himele
0,1518 di menschen hie nidene
0,1519 di sint vol diner gnaden
0,1520 din in uon dir quamen
0,1521 osanna in excelsis
0,1522 lob dir dv da in den himel bis
0,1523 Benedictus qui venit in nomine domini
0,1524 gesegenet sal tu herre si

0,1525 di da in dise werlt bist comen
0,1526 dv wrde uns allen ze fromen
0,1527 in dines vater namen dv queme
0,1528 di sunden uns abe neme
0,1529 daz mochtes tu wol geleiste
0,1530 in dem heiligen geiste
0,1531 du bist wol sin gnoz
0,1532 also michil vnde also groz
0,1533 in gotelicheme rehte
0,1534 nah dinem geslechte
0,1535 uon diner guolicheite
0,1536 der ewigen goteheite
0,1537 des sal dir geben vrkunde
0,1538 al mensclich kunne
0,1539 dine cristinen wollent des nicht verzihen
0,1540 si ne wollen dir vasticliche iehen
0,1541 daz du werliche bis
0,1542 in gloria dei patris
0,1543 Et iterum uenturus est e- . g . i . v . & mor .
0,1544 div rede dutit uns alsus
0,1545 dannen sol er aber comen
0,1546 daz han wir werlichen uernomen
0,1547 in micheler ere
0,1548 reht rihtere
0,1549 der vbelen vnde der gvten
0,1550 der blinden vnde der toten
0,1551 in di luft obene
0,1552 dest ist er wol ze lobene
0,1553 mit allen sinen heiligen
0,1554 ze gnaden den saeligen
0,1555 di jme ze liebe
0,1556 gerne wolden dienen
0,1557 so wil er lonen danne
0,1558 wiben vnde mannen
0,1559 al nah ir werken
0,1560 er wil rihten sterke
0,1561 Nieman ne mac da widerbrechten
0,1562 der sinen mancrefte
0,1563 rex gloriosus
0,1564 unser herre ihesus
0,1565 keiser allir kuninge
0,1566 herre allir tuginde
0,1567 der michele heilere
0,1568 der comet offenbere
0,1569 zo dem vrteile
0,1570 der werld algemeine
0,1571 dar soln in ane scowen
0,1572 alle menscliche ougen

0,1573 di in da uerzalten
0,1574 vnde an dem cruce qualten
0,1575 di svlint in ouh da gesen
0,1576 vnde mozen der warheite iehen
0,1577 dar ne mvgen si nicht gelougen
0,1578 er gibit aller werlde ein zeichen
0,1579 in den selben stunden
0,1580 so wiset er sine wnden
0,1581 di er an deme cruce leit
0,1582 daz wirt in allen vil leit
0,1583 ir untruwe
0,1584 beginnit si danne ruwen
0,1585 ze neheineme ir rate
0,1586 si ruwent sih dan ze spate
0,1587 Div werlt algemeine
0,1588 beginnet sih selben weine
0,1589 uon den grozen sorgen
0,1590 di sint in nu uerborgen
0,1591 di si alle danne habent
0,1592 vil sere si ruwent vnde clagent
0,1593a unsem herren gote
0,1593b daz si sinem gebote
0,1594 ne wollent nvit uolgen
0,1595 des schinet in crist uerbolgen
0,1596 Dar wirt offinbare schin
0,1597 wi di gvten danne sin
0,1598 da werden gescheiden
0,1599 di liebin uon den leiden
0,1600 di gvten zo der zeswen
0,1601 daz sint di genesenen
0,1602 di dar zo der winster sint gestellet
0,1603 di varent in di helle
0,1604 da mvzen si inne
0,1605 quelen vnde brinnen
0,1606 jmer ane ende
0,1607 si ne mvgen da njht uz gwenden
0,1608 di guten vnde di rehten
0,1609 di da mjnneten vnsen trehten
0,1610 vnde got uorhten
0,1611 vnde gvte dinc worhten
0,1612 di ir sunde hie riezent
0,1613 wi wol si des geniezent
0,1614 der beginnet sih got irbarmen
0,1615 von sin selbis gnaden
0,1616 di werdent vil wol getrost
0,1617 uon allin angisten irlost
0,1618 den git er sin riche
0,1619 den engelen gliche

0,1620 jmer ane ende
0,1621 des beginnent si sih menden
0,1622 Cuius regni non erit finis
0,1623 ih sag uh daz dar war ist
0,1624 sin riche also ebene stet
0,1625 daz is niemer ne zeget
0,1626 nu ne wolle wir nvwit langer
0,1627 an dirre rede hangen
0,1628 wande wir hie uore haben geredet
0,1629 vil bescheidenliche gesagit
0,1630 alse wir uon den wisen han vernomen
0,1631 wi iz dan alliz sal comen
0,1632 zo deme grozem vrteile
0,1633 der werelt algemeine
0,1634 daz ne habe wir njwit uermiden
0,1635 iz ist alliz gescriben
0,1636 ze gehorenne vnde ze gesihte
0,1637 in dutischer scrifte
0,1638 sver daz buch wille lesen
0,1639 der mach iz alliz da uernemen
0,1640 so wir z mit unsen sinnen
0,1641 allerbest mohten vinden
0,1642 Et in spiritum sanctum
0,1643 dn-m & u .
0,1644 qi . est pater f․q .
0,1645 et qui cum patre et filio
0,1646 simul adoratur
0,1647 et congloriatur
0,1648 qui loquitur per prophetas
0,1649 der selbe geist der mit in was
0,1650 der berihte mine sinne
0,1651 in siner mjnne
0,1652 daz ih di rede vinde
0,1653 in mjnem herzen inne
0,1654 di ih mvze kere
0,1655 in sin selbis ere
0,1656 alse daz ime gezeme
0,1657 di gnade rvch er uns geben
0,1658 Ih gloube in den heiligen geist
0,1659 der gelibhaftegit allermeist
0,1660 geheiligit vnde gereinet
0,1661 sva so er mite gemeinet
0,1662 wande sin gemeine
0,1663 div ist also reine
0,1664 vil gvt ist sin mitewist
0,1665 heilich ist di sin list
0,1666 sva er rvchet buwen
0,1667 gloubich vnde getruwe

0,1668 machet er den menschen
0,1669 mit sinen gespensten
0,1670 er luchtet ime inne
0,1671 sine funf sinne
0,1672 daz er di keret
0,1673 als in di scrift leret
0,1674 z aller slahte gvten
0,1675 er retet othmvte
0,1676 dar ane stete
0,1677 daz ist sin gerete
0,1678 wand er retet alle di dinc
0,1679 di da gvt vnde rehte sint
0,1680 Diz ist des heiligen geistis rat
0,1681 sver so den mit ime hat
0,1682 unsen herren got er uorhtet
0,1683 gvte werch er wirket
0,1684 daz vbile er uermidet
0,1685 vil lutzil er genidet
0,1686 guter dinge er pliget
0,1687 sin alemose er gerne gibit
0,1688 durh got den armen
0,1689 der beginnet er sih irbarmen
0,1690 daz er des nit ne lezet
0,1691 di hungerigen er ezet
0,1692 di durstigen er trenket
0,1693 siner sele da mite gedenket
0,1694 mit der siner hant
0,1695 den nacketen git er sin gvant
0,1696 di ellenden geste
0,1697 lezt er gerne reste
0,1698 in sineme hus
0,1699 di ne wiset er njwit dar uz
0,1700 under sinem dahche
0,1701 da wirt er in ze gemache
0,1702 bi dem fure an siner flezze
0,1703 da beginnet er si setze
0,1704 vnde git in sine spise
0,1705 der siechen beginnet er wisen
0,1706 vil wole er di beruochet
0,1707 di gevangenen er svchet
0,1708 sva man si notet sere
0,1709 in dem karchere
0,1710 den tvt er helfe vnde trost
0,1711 daz si werden irlost
0,1712 diz meisteret alliz allirmeist
0,1713 der vil heilige geist
0,1714 der ist z erist vnde ze lezist
0,1715 allir meistere bezist

0,1716 der meisteret alle di dinc
0,1717 di da gut vnde reht sint
0,1718 Diz ist des heiligen geistis rat
0,1719 sver so den mit ime hat
0,1720 neheines vbiles er ne scvldit
0,1721 wi dick er doh uerduldit
0,1722 manige widermvte
0,1723 durh di sine gvte
0,1724 wande daz ist geboten
0,1725 von dem himelischen gote
0,1726 daz wir suln mjnnen
0,1727 unse widerwjnnen
0,1728 wir suln in vergeben
0,1729 durh den ewigen leben
0,1730 durh di gotis hulde
0,1731 di grozen scvlde
0,1732 wir suln si ezen vnde trenken
0,1733 der sele da mite gedenken
0,1734 wir suln vor si beten
0,1735 alse crist selbe tete
0,1736 alse si vns vbile mit geuarn
0,1737 so svle wir daz vil wol bewarn
0,1738 daz wir si ieren letzen
0,1739 mit vbile widersetzen
0,1740 wir svln ir vil scone
0,1741 mit dem gvte svle wir des vbelen lonen
0,1742 sver so daz durh got tvt
0,1743 dem iss iz zo der sele vil gvt
0,1744 dem werdent sine sunde vergeben
0,1745 vnde gwinnet den ewigen leben
0,1746 diz meistert alliz allirmeist
0,1747 der uil heilige geist
0,1748 der ist z erist vnde ze lezist
0,1749 allir meistere bezist
0,1750 der meisteret alle di dinc
0,1751 di da gvt vnde reht sint
0,1752 Diz ist des heiligen geistis rat
0,1753 sver so den mit ime hat
0,1754 der beginnet ujl dicke trahten
0,1755 svnderlichen ahten
0,1756 di manicfalden missetat
0,1757 di er gefremet hat
0,1758 wider gotis hulden
0,1759 uon manigen sinen scvlden
0,1760 di beginnent ime smerzen
0,1761 vil sere in sime herzen
0,1762 hir umb ist ime leide
0,1763 er beginnet vil dicke weinen

0,1764 svesliche tougen
0,1765 mit beiden sinen ougen
0,1766 vil gut ist sin wille
0,1767 er sprichit also stille
0,1768 o wol du got here
0,1769 der werilde schepfere
0,1770 ih bin di sundigiste man
0,1771 der ie an dise werlt quam
0,1772 ih han dine hulde
0,1773 uon minen gesculden
0,1774 unseliclichen verlorn
0,1775 ih han irarnit dinen zorn
0,1776 ih han getan vil ze vbile
0,1777 mit divfe vnde mit lugene
0,1778 mit manicfalder bosheit
0,1779 daz ist mir innicliche leit
0,1780 ih fremte mit miner hant
0,1781 beide rovb vnde brant
0,1782 manslacht vnde meineit
0,1783 ih ouh nit ne vermeit
0,1784 di vnreinen fuore
0,1785 mit vbirhvre
0,1786 mit hvregluste
0,1787 in miner bruste
0,1788 ih svnte z ummaze
0,1789 mit vbiraze
0,1790 mit vbirtranke
0,1791 bose sint mine gedanke
0,1792 vil dicke ih so getobete
0,1793 daz ih bi got globete
0,1794 daz ih des war nit ne liez
0,1795 daz ih bi gote da gehiez
0,1796 ih begunde dicke neisen
0,1797 widven unde weisen
0,1798 vnde andre arme lute
0,1799 ih was ie vngedvte
0,1800 daz ih di uerdruckete
0,1801 ir hab in abe zuckete
0,1802 mit miner gwalt
0,1803 mine svnde di sint manicfalt
0,1804 di mvniche vnde di paffen
0,1805 di machte ih ouh z affen
0,1806 ih roubete di goteshus
0,1807 vnde nam dicke dar vz
0,1808 svaz ih dar innen
0,1809 mohte gwinnen
0,1810 owe mir armen manne
0,1811 ib bin dicke comen ze banne

0,1812 von rehter gescvlde
0,1813 den ban begund ih dulden
0,1814 dar ne wart ih nie vz uerlazen
0,1815 von der cristenheit bin ih verwazen
0,1816 wand ih ne wolde
0,1817 als ih von rehte solde
0,1818 nvit wesen vndertan
0,1819 mjnem ewarten gehorsam
0,1820 waz ob ih nu alsus irstirbe
0,1821 welch rat sol min danne werde
0,1822 so han ih di sele uerlorn
0,1823 waz sold ih arme dan geborn
0,1824 lieber mir were
0,1825 daz weist u got herre
0,1826 daz ih nie geborn worden
0,1827 dan ih alsus irstorbe
0,1828 Gnedic herre heilic crist
0,1829 nu gib mir armen di frist
0,1830 daz ih leben mvze
0,1831 biz daz ih gebvze
0,1832 alle mine scvlde
0,1833 daz ih dine hulde
0,1834 mvze uerdiene
0,1835 herre min der liebe
0,1836 daz wil ih vil gerne tv
0,1837 din gnade helfe mir dar zv
0,1838 Manigem svndigen man
0,1839 has tu gnade getan
0,1840 beide man vnde wib
0,1841 den gebe dv den ewigen lib
0,1842 durh dines selbis ere
0,1843 sam tete du dem schechere
0,1844 der nebin dih an dem cruce stunt
0,1845 di rede ist uns wol kvnt
0,1846 do dih di ivden viengen
0,1847 vnde an daz cruce hiengen
0,1848 an alle dine sculde
0,1849 di martere begundis tu dulden
0,1850 andre di zvene
0,1851 di crucigte man bede
0,1852 du were der dritte
0,1853 si hiengen dih da mitten
0,1854 zvischen den schehcheren
0,1855 daz taten si dir ze eren
0,1856 wande du soldes wesen got
0,1857 daz was alliz ir spot
0,1858 do sprah der eine
0,1859 der begund iz vble meine

0,1860 mit sinem schimfe
0,1861 bose was sin glimfe
0,1862 er sprah ob du bist gotis svn
0,1863 so tv daz schinbere chunt
0,1864 vnde irlose dih vnde ouh uns
0,1865 da sprah er dir z vbirmust
0,1866 Do der ander schahman
0,1867 diso bosen rede vernam
0,1868 do begund er den selben
0,1869 harte sere schelden
0,1870 er sprah eyn du vil bose wicht
0,1871 daz du nit ne gedinkist
0,1872 daz du bist verdamnot
0,1873 in dire selben not
0,1874 daz du ne uorrihtes nvit got
0,1875 vnde hast is dinen spot
0,1876 daz wir von rehter sculde
0,1877 di veme dulden
0,1878 vnde daz di iuden durh ir nit
0,1879 ime haben benomen sinen lib
0,1880 Der schachman sprah do
0,1881 cristo alsus zv
0,1882 herre irhuge dih min
0,1883 durh di michelen gnade din
0,1884 sven du in din riche comes
0,1885 daz du mir zo der sele fromes
0,1886 des bat er dih innicliche
0,1887 daz verneme dv mjnnicliche
0,1888 vil wol du in gehieze
0,1889 war du daz lieze
0,1890 du sprache er solde wol gnesen
0,1891 vnde solde mit dir wesen
0,1892 in dem selben tage
0,1893 des sold er sih vil wol gehaben
0,1894 zo dem fronen paradise
0,1895 dar woldis tu in wise
0,1896 Von dinen gnaden daz quam
0,1897 dem selben schachman
0,1898 daz er dir wol getruwete
0,1899 vnde werliche sih ruwete
0,1900 siner mjssetete
0,1901 di er gefromt hete
0,1902 herre er dih nante
0,1903 werlich er dis nekante
0,1904 daz du gwaldih werest
0,1905 herren allirherist
0,1906 in dem ewigen libe
0,1907 dar man imer sol bliben

0,1908 daz sin gloube also gvt was
0,1909 daz er zo der sele gnas
0,1910 der selben gnaden laz ouh mir gniezen
0,1911 herre daz ih berieze
0,1912 alle mine sculde
0,1913 vnde ih verdiene dine hulde
0,1914 alse der mensche beginnet wanke
0,1915 in so getanen gedanken
0,1916 daz er sih sines vnrehtes dhanet
0,1917 vnde got uil inniclichen manet
0,1918 daz er in der gvte
0,1919 ruche in behvte
0,1920 diz meistert alliz allirmeist
0,1921 der vil heilige geist
0,1922 der ist z erist vnde ze lezist
0,1923 allir meistere bezist
0,1924 der meisteret alle di dinc
0,1925 di da gut vnde reht sint
0,1926 Ein herre hiez teophilus
0,1927 di rede sagit vns alsus
0,1928 zo dem tvbile er quam
0,1929 mit handen wart er sin man
0,1930 daz er ime gebe richtvm
0,1931 grozen werltlichen ruom
0,1932 durh des tubelis rat
0,1933 gefremt er di meintat
0,1934 daz er widersagete gote
0,1935 nah des tuvelis gebote
0,1936 des gab er deme tuuele ein brief gescriben
0,1937 daz were bezzer uermiden
0,1938 zo eineme urchunde
0,1939 der unreinen sunde
0,1940 daz der tuuel siner sele
0,1941 deste gwisser were
0,1942 Lob dir herre heilige crist
0,1943 daz du also gnedich bist
0,1944 daz chumet uon dinen guten
0,1945 unde machit din otmute
0,1946 du hast einen ujl guten site
0,1947 unde kans da ujl wole mite
0,1948 daz du der sundigen scones
0,1949 unde mit deme guten des ubelen lones
0,1950 uon dinen gnaden daz quam
0,1951 daz den sundigen man
0,1952 sere begonde smerze
0,1953 in sime herzen
0,1954 di michel missetete
0,1955 di er gefrumit hete

0,1956 in dine gnade er genante
0,1957 offenbare er sich bechante
0,1958 uor allem deme lute
0,1959 er begonde in rechte dute
0,1960 wi er sine sele hate irslagen
0,1961 daz begond er weinen unde clagen
0,1962 do nam er jme zo wegede
0,1963 mit aller ir megeden
0,1964 di himelische kuninginne
0,1965 sancte marien
0,1966 daz si ime begonde dinge
0,1967 ingegen ire kinde
0,1968 mit allen gotis heiligen
0,1969 mit allen den seligen
0,1970 di da waren gotis holden
0,1971 unde jme dienen wolden
0,1972 mit allem deme gebete
0,1973 alse di cristenheit uor in tete
0,1974 Do begonde sich got irbarmen
0,1975 des sundigen armen
0,1976 mit siner gotelicher craft
0,1977 da er alle dinc mite getu mach
0,1978 den vbelen tuvel er bedwanc
0,1979 daz er ane sinen danc
0,1980 wider gab den selben brief
0,1981 daz ne was deme tuvele njwit lieb
0,1982 da was intgegene
0,1983 des lutes ein michil menige
0,1984 di daz sahen alle
0,1985 daz her in liez nider valle
0,1986 uon der luft obene
0,1987 des bist du wol ze lobene
0,1988 gnedich herre heilige crist
0,1989 daz du losere bist
0,1990 aller der di dir getruwent
0,1991 unde werliche sich ruwent
0,1992 ir missetete
0,1993 daz was din gerete
0,1994 per spiritum sanctum
0,1995 daz du theophilum
0,1996 deme tuuele gewertes
0,1997 sine sele du ime genertes
0,1998 diz meisterte alliz allirmeist
0,1999 der uil heilige geist
0,2000 den got dar sendet
0,2001 da er sine gnade zo gewendit
0,2002 Dv genertis ouch petrum
0,2003 den si heizent thelonarium

0,2004 uon affrica was er geborn
0,2005 zo dinen gnaden irkorn
0,2006 nicheinen du der uerlusis
0,2007 di du zu dinen irkusis
0,2008 uon anegenge sint si irwelt
0,2009 din wisheit si alle zelt
0,2010 si sint gescriben in dinen buchin
0,2011 swenne du si beginnes suchin
0,2012 du vindis wole ir namen
0,2013 swenne du si beginnis laden
0,2014 so bechennint si dine stimme
0,2015 vnde beginnint dich san minne
0,2016 vil bereite si dir uolgent
0,2017 wande si gerne wollint
0,2018 mitsamint dir belibe
0,2019 in deme ewigen libe
0,2020 Der selbe petrus
0,2021 thelonearios
0,2022 der was ein unbechert man
0,2023 mit wuocher er gwan
0,2024 grozen werltlichen ruom
0,2025 michelin richtuom
0,2026 vil wole du daz bedachtes
0,2027 daz du in des widerbrachtes
0,2028 du din gnade daz wolde
0,2029 daz iz also wesen solde
0,2030 da wart ime irwandelot sin mut
0,2031 unde wart ein man also gut
0,2032 daz er gab durch dich
0,2033 herre allirtagelich
0,2034 sin almosen vil groz
0,2035 daz in des njwit uerdroz
0,2036 in gewande noch in spise
0,2037 des begond er also lange wise
0,2038 daz er njwit mer habete
0,2039 daz er durch dich gegebete
0,2040 du most er selbe darben
0,2041 mit andren den armen
0,2042 Eer hate einen man
0,2043 der in uon erbe ane quam
0,2044 der ime sines dinges plach
0,2045 do er wilen hate daz er gab
0,2046 deme saget er stille
0,2047 uerholen sinen willen
0,2048 den hiez er sich brenge
0,2049 in daz ellende
0,2050 unde hiez sich bechoufen selben
0,2051 daz ist gescheen selden

0,2052 daz iz jeman getete
0,2053 durch des anderen gerete
0,2054 sunder dv herre heilige crist
0,2055 du lerist in di selben list
0,2056 du lieze dich uercoufe
0,2057 unde woldis besoufe
0,2058 alle unse sculde
0,2059 unde gebe uns dine hulde
0,2060 Do petrus uercouft wart
0,2061 den scaz den er so irwarb
0,2062 den ne wold er zo sine- geuuore
0,2063 njwit beruore
0,2064 den hiez er geben stille
0,2065 durch des ewigen gotis wille
0,2066 er hiez in allen teile
0,2067 den durftigen gemeine
0,2068 unde dienete mit eren
0,2069 sineme herren
0,2070 alse soln tuon mit rehte
0,2071 eigene gecoufte knehte
0,2072 der sine phenninge vmb in hete want
0,2073 der gab im spise vnde gvant
0,2074 dem dient er mit truwen
0,2075 sine sunde begundin jme ruwen
0,2076 Dem herren iedoh gescah
0,2077 dicke groz ungemah
0,2078 di hobeknehte
0,2079 uorten in vnrehte
0,2080 si heten mit in ir spot
0,2081 daz leit er alliz durh got
0,2082 neheines arbeitis si in irhuobin
0,2083 si stiezen in vnde slvgen
0,2084 mit dem sodhe si in begozzen
0,2085 daz liez er in gnozzen
0,2086 daz begund er dulden
0,2087 durh di gotis hulde
0,2088 er ne wolde ande
0,2089 neheine sine scande
0,2090 daz er mit othmvte
0,2091 behilde sine gvte
0,2092 Crist sine holden
0,2093 di ime dienen wolden
0,2094 di hat er dicke geeret
0,2095 alsus is di scrift leret
0,2096 ze gesihte uor den luten
0,2097 daz wold er da mite duten
0,2098 daz si gvisse weren
0,2099 sine dieneren

0,2100 also tet er petro
0,2101 theloneario
0,2102 zo iherusalem in der burge
0,2103 e dan er versturbe
0,2104 da tet er durh in groze zeichen
0,2105 wand er ime dienete ane veichen
0,2106 mit gutem sinne
0,2107 da mite braht er di werlt innen
0,2108 do er nit langer hie ne was
0,2109 daz er z er sele wol gnas
0,2110 diz meisteret alliz allirmeist
0,2111 der vil heilige geist
0,2112 den got dar sendet
0,2113 da er sine gnade zo gwendet
0,2114 Lob dir herre heiliger crist
0,2115 daz du also gnedic bist
0,2116 Maria magdalene
0,2117 di was dir wol bequeme
0,2118 von sibin tubelen was si besezzen
0,2119 der ne woldis tu nit vergezzen
0,2120 dan abe gereintes tu ir lib
0,2121 si was ein vil sundic wib
0,2122 Dv woldis z einer wirtscaft si
0,2123 in domo symonis leprosi
0,2124 da queme du herre in
0,2125 mit den ivngeren din
0,2126 do dih di frowe dar vernam
0,2127 vil schiere siv dare quam
0,2128 vnde begunde in daz hus zo dir gen
0,2129 bi dinen vovzen sten
0,2130 vnde begunde wole horken
0,2131 diner vil guten worte
0,2132 din lere was ir svze
0,2133 si neigete sih uf dine fuoze
0,2134 vil dicke si di custe
0,2135 vil wol si des gluste
0,2136 ir sunden begunden si smerzen
0,2137 vil verre in ir herzen
0,2138 vnde von des herzen brunnen
0,2139 di trehene ir uz runnen
0,2140 uon beiden ir ougen
0,2141 si weinte also tougen
0,2142 uf dine fuoze
0,2143 daz waz dir herre svze
0,2144 si truckente si mit ir hare
0,2145 daz wizze wir wol z vare
0,2146 Di frowe hete dar braht
0,2147 si hete sih rechte bedacht

0,2148 vil ture gute salben
0,2149 di hete si dar behalden
0,2150 di frowen des nit ne verdroz
0,2151 uf din houbit si siv goz
0,2152 vnde begunde da mite salben
0,2153 dine fuoze allinthalben
0,2154 Daz wart dinen ivngeren svmelichen zorn
0,2155 si sprachen waz di salbe solde uerlorn
0,2156 si were vil ture
0,2157 man mohte si wol verhure
0,2158 mer dan vmb dri hundrit phenninge
0,2159 di mohte man baz bewinden
0,2160 di gebe man den durftigen durh got
0,2161 di ir bedurften durh ir not
0,2162 Andre di getranken
0,2163 di da sazen an den banken
0,2164 di m-m-ten stille
0,2165 di wistis wol ir wille
0,2166 ob du ein warer propheta weres
0,2167 wi wol du daz uerberes
0,2168 daz du mit ir hetes diheine gemeine
0,2169 wande si were unrejne
0,2170 si were ein also sundic wib
0,2171 di ne hizes si niemer beruren dinen lib
0,2172 Gnedic herre ihesus
0,2173 den antwortes tu alsus
0,2174 waz wizt ir disen wibe
0,2175 daz ir si beginnit niden
0,2176 si hat vil wol getan
0,2177 gvte dinc mit mir began
0,2178 des sal si imer lob haben
0,2179 si hat gesalbit mjnen lichamen
0,2180 z ejnem vrkunde
0,2181 mjner marterunge
0,2182 di ih sol liden
0,2183 an mjnes selbis libe
0,2184 des gwinnit si michil ere
0,2185 vnde wirt des vil mere
0,2186 also wit so di werlt ist
0,2187 also spreche du herre crist
0,2188 Dv spreche ouh forder mere
0,2189 dem lute alsus ze lere
0,2190 got der wil lazen
0,2191 der sunde di maze
0,2192 einem iwelen menschen
0,2193 al nah sinen gensten
0,2194 als er ze gote minne bat
0,2195 vnde sin gloube zoz ime stat

0,2196 vnde ime sine svnde ruwen
0,2197 vnde er gote wil getruwen
0,2198 Do du dise rede gelertes
0,2199 zo dem wibe du dih kertes
0,2200 herre crist der riche
0,2201 du spreche gnedicliche
0,2202 wib nu ganc dv hine
0,2203 gesegent in minem fride
0,2204 vergeben sint dir dine scvlde
0,2205 vnde habe dir gotis hvlde
0,2206 vnde tv als ih dih lere
0,2207 vnde ne svnde njwit mere
0,2208 Di frowe ginc dannen
0,2209 mit liebin erinde
0,2210 i- was sider vil state
0,2211 in guter tate
0,2212 des habe wir gvt urkunde
0,2213 do du uon dem tode uf irstunde
0,2214 si was di allireriste
0,2215 dirre dinge is sjv di allerheriste
0,2216 beide herren vnde frowon
0,2217 daz du dich si liezis scowen
0,2218 mit dinen gnaden du si irkantes
0,2219 ze boten du si santis
0,2220 den dinen lieben holden
0,2221 di dir dienen wolden
0,2222 si bracht en di botescaft
0,2223 div in also lieb was
0,2224 daz du wol lebetis
0,2225 vnde ir gesagit habetis
0,2226 dv woldist uf irstige
0,2227 zo dem ewigen libe
0,2228 zo dinem vater da ze himele
0,2229 si ist uns des gebilede
0,2230 alle di dir getruwen
0,2231 vnde ir sunden sih geruwent
0,2232 di werdent von dinen gnaden getrost
0,2233 von allin sundin irlost
0,2234 diz meisterot alliz allirmeist
0,2235 der vil heiliger geist
0,2236 den got dar sendet
0,2237 da er sine gnade zo gewendet
0,2238 Dv bekantis ouh affram
0,2239 uon dinen gnaden daz quam
0,2240 di was ein wnderinuppich wib
0,2241 vnde hete versundigit ir lib
0,2242 narcissus si bekerte
0,2243 er toufte si vnde lerte

0,2244 waz si durh dih tvn solde
0,2245 vil gerne si daz wolde
0,2246 Do di heidinen daz vernam
0,2247 zo der frowen si quamen
0,2248 vnde globeten ir richtvm
0,2249 grozen werltlichen rvm
0,2250 daz si herre din verzige
0,2251 vnde nichtis an dih ne iege
0,2252 des ne wolde di frowe njwit tv
0,2253 di heidinen namen si do
0,2254 san si des genanten
0,2255 lebindic si si branten
0,2256 ze tode in einen fure
0,2257 si ist ein marterinne tvre
0,2258 des gebint ir vrkunde
0,2259 des lecheris vnde
0,2260 vnde lobet dih herre din cristenheit
0,2261 also wit vnde also breit
0,2262 so man afram nennet
0,2263 vnde irn namen irkennet
0,2264 Du genertis ouh MARIAM egiptiacam
0,2265 di was ein gemeine wib
0,2266 vnde hete versundigit ir lib
0,2267 in ir ivginde vil frvo
0,2268 so vienc si dar zo
0,2269 daz si di kusche verkos
0,2270 vnde kint ir magetvm verlos
0,2271 mit bosen knechten
0,2272 si hont ir geslehte
0,2273 daz was leit ir magen
0,2274 do si daz vernamen
0,2275 si wolden si dwingen
0,2276 ze kusclichen dingen
0,2277 do begunde si wanden
0,2278 witen after lande
0,2279 vnde lief ir aleine
0,2280 vnde wart ein wib gemeine
0,2281 mit so getaner wise
0,2282 gwan si ir spise
0,2283 In svelehe stat so si quam
0,2284 selbe bat si div man
0,2285 der unreinen fvre
0,2286 di man heizet hure
0,2287 mit ir was der hvr also groz
0,2288 biz is di ivngelinge verdroz
0,2289 daz si mit ir heten dihene gemeine
0,2290 durh ir unreine
0,2291 alse si des wart gware

0,2292 si lief andrisware
0,2293 vnde vbite vaste ir site
0,2294 da uersvndigete si sih mite
0,2295 Sint wart si ein wib also gvt
0,2296 daz si vber des iordanis flut
0,2297 ginc obene inbore
0,2298 mit trockenen vovzspore
0,2299 beide hine vnde here
0,2300 des wart ein gut munich gvare
0,2301 der da gegenwortic was
0,2302 der herre der hiz zozimas
0,2303 mit sinen ougen er gesach
0,2304 daz der frowen gescach
0,2305 daz si in dem lufte svebete
0,2306 alse si bein noh fleisc ne hebete
0,2307 in allen den gebare
0,2308 alse si ein geist ware
0,2309 Do daz so gewart
0,2310 daz di frowe irstarb
0,2311 do ginc uz dem walde
0,2312 ein lewe wilde
0,2313 vnde grub mit sinen nagelen ein grab
0,2314 dar wart di frowe in gelacht
0,2315 do begund er zo scherren
0,2316 mit den voze di selben erden
0,2317 do ginc der lewe widere
0,2318 ze sinem gelegere
0,2319 Der gvte prister zozimas
0,2320 da gegenwortic was
0,2321 der gesah irn namen
0,2322 mit bescheidenlichen bvchstaben
0,2323 gescriben in dem sande
0,2324 ane menschenhande
0,2325 der was von geschihten dar comen
0,2326 vnde hete di frowen da uernomen
0,2327 wande got daz wolde
0,2328 daz iz also wesen solde
0,2329 daz si im bigihthaft worde
0,2330 e dan si versturbe
0,2331 Diz tete got alliz ze eren
0,2332 sinen dieneren
0,2333 wande si also stille
0,2334 durh den sinen wille
0,2335 manic iar da leit
0,2336 manic groz arbeit
0,2337 in der selben wosten
0,2338 daz si njeman da ne wiste
0,2339 sunder got eine

0,2340 der begunde si da reinen
0,2341 von aller irre missetat
0,2342 ire sele der wart gut rat
0,2343 quia misericors dominus
0,2344 et multe misericordie
0,2345 omnibus sperantibus in se
0,2346 beati qui sperant in eo
0,2347 di frowe di tete also
0,2348 wol ist ir geschen des
0,2349 in gotis riche is siv gwis
0,2350 diz meisteret alliz allirmeist
0,2351 der vil heilige geist
0,2352 den got dare sendet
0,2353 da sin gnade zo gewendet
0,2354 Lob dir herre heilic crist
0,2355 daz dv also gnedic bist
0,2356 daz comet von diner gvte
0,2357 vnde machet din othmvte
0,2358 du hast vil gvte site
0,2359 vnde kanst vil wol dar mite
0,2360 daz du der sundigen also vil gescones
0,2361 vnde mit dem gvten des vbelin lones
0,2362 des svlen dih loben mit rehte
0,2363 beide herren vnde knehte
0,2364 alse di engele
0,2365 tvnt da in himele
0,2366 si singent “te
0,2367 docet laus & h . d .”
0,2368 daz sprihit o wol dv got herre
0,2369 dir enzimet wol lob vnde ere
0,2370 Diz ist des heiligen geistis rat
0,2371 sver so den mit ime hat
0,2372 als er des vile getut
0,2373 daz da ist reht vnde gvt
0,2374 des dunkin in vil lutzil
0,2375 er sprichet er si vnnutze
0,2376 er ne tv njwit gvtes
0,2377 er si boses mvtes
0,2378 sin wille der si arc
0,2379 sines gvtes si er karc
0,2380 des enzemet njwit geben
0,2381 durh daz ewige leben
0,2382 er ne biete nehene ere
0,2383 sime schepfere
0,2384 her vmbe beginnet er sih selben
0,2385 dicke sere schelden
0,2386 svesliche tougen
0,2387 mit weininden ougen

0,2388 alsus sprichet ime selben zv
0,2389 owi mensche waz wil du tv
0,2390 daz du got nit ne uorhtes
0,2391 neheine gvte du ne wirkes
0,2392 du ne tus niht wen daz du ringis
0,2393 mit sunden gwinnes
0,2394 grozen werltlichen rvm
0,2395 michelen richtvm
0,2396 scaz in diner cameren
0,2397 den beginnis tu samenen
0,2398 dan abe din herze wirt irquebit
0,2399 daz iz sih wider gote irhebit
0,2400 in dem vbirmvte
0,2401 du ne tus neheine gvte
0,2402 alse du got uerkusis
0,2403 dine sele du uerlusis
0,2404 Nv bedenke dih baz
0,2405 in truwen rat ih dir daz
0,2406 du hast in diser werilde genuc
0,2407 uil michelen uob
0,2408 groz ingetvme
0,2409 scatzis gnvge
0,2410 di guldinen copfe
0,2411 di silberinen nepfe
0,2412 daz edele gesteine
0,2413 daz ture gebeine
0,2414 di manige goltborten
0,2415 wehe geworhten
0,2416 daz edele gesmide
0,2417 pellil unde side
0,2418 cindal vnde samit
0,2419 di scarlachen da mit
0,2420 di mantele manicfalt
0,2421 in dine gewalt
0,2422 du heizis dir machin
0,2423 di guten ruckelachen
0,2424 teppit vnde vorhanc
0,2425 vile breit vnde lanc
0,2426 gevollit mit golde
0,2427 als iz din herze wolde
0,2428 vnde andre zirde also vile
0,2429 der ih reiten nit ne wile
0,2430 Du hast ouh begerwe
0,2431 daz ture geserwe
0,2432 daz gute geruste
0,2433 vbir dine bruste
0,2434 di halsberge wize
0,2435 di helme di da glizen

0,2436 beide satel vnde schilt
0,2437 also vile so du wilt
0,2438 mit golde betragen
0,2439 du maht ouh wol haben
0,2440 di phert di da zeldint
0,2441 di ros di da spel sint
0,2442 so furis tu in diner hant
0,2443 den scaft nvwe vnde lanc
0,2444 vil dicke hangit dar ane
0,2445 der sidene uane
0,2446 so uolgit di dan
0,2447 beide knecht unde man
0,2448 ein ujl michil scare
0,2449 swa du hin beginnis uare
0,2450 wilt du rite oder ge
0,2451 wilt du sizze oder ste
0,2452 di beginnint din beite
0,2453 vnde tunt ujl bereite
0,2454 swaz du in gebutis
0,2455 in dinen willen dutis
0,2456 Dine tabelen di sint breit
0,2457 du hast ouch bereite
0,2458 semelen di wize
0,2459 also du wilt inbize
0,2460 zo dime tische
0,2461 beide fleisch unde viske
0,2462 da wirt di uore bracht
0,2463 vil manigvalt undertracht
0,2464 ujl sat du dan izzis
0,2465 diner sele du uergizzis
0,2466 in deme kellere din
0,2467 beide mete unde win
0,2468 morz unde lutertranc
0,2469 ujl ubbich ist dir din gedanc
0,2470 alse du sat getrinkis
0,2471 ujl lutzil du gedenkis
0,2472 daz du bietis dicheine ere
0,2473 dinem sceffere
0,2474 der dir sz alliz hat gegeben
0,2475 da zu din selbis leben
0,2476 Als iz an di nacht gat
0,2477 uffe dine betewat
0,2478 der du da ujle hebis
0,2479 samfte du dich nider legis
0,2480 in din bette
0,2481 du has dich bedeche
0,2482 da inne ujl warme
0,2483 so hast du an deme arme

0,2484 din ujl scone wib
0,2485 so frowet sih din lib
0,2486 din herze in diner bruste
0,2487 der manigen wolluste
0,2488 da du daz fleich mite phezzis
0,2489 dine sele da mite letzis
0,2490 Ih uorchte vil sere
0,2491 daz dise michil ere
0,2492 dise suze hure
0,2493 uns werde alze sure
0,2494 wande des fleischis wollust
0,2495 daz ist der sele uerlust
0,2496 swer si ubit zo ummaze
0,2497 vnde si durch gote nit ne wil laze
0,2498 Ein wort heizit ere
0,2499 daz coufet maniger sere
0,2500 da umbe uerlusit manig beide
0,2501 lib unde sele
0,2502 wi sere er daz coufet
0,2503 dar umbe er besoufet
0,2504 beide sele vnde lib
0,2505 iz si man oder wib
0,2506 wer di werlt elle
0,2507 in siner gwelde
0,2508 vnde solde tusint iar leben
0,2509 vnde solde di sele dar umbe geben
0,2510 bezzer ime were
0,2511 daz er den couf uerbere
0,2512 Nu bedenke dih baz
0,2513 in truwen rat ih dir daz
0,2514 vil schier is allis zegat
0,2515 des der mensche hat
0,2516 sin selbis libis dar mite
0,2517 daz ist diser werilde site
0,2518 vil schiere du irstirbis
0,2519 san daz alliz erbis
0,2520 lachendigen erben
0,2521 di wollint iz bederben
0,2522 si teilint iz alliz under sih
0,2523 vil lutzil rvchent si vmbe dich
0,2524 welih rat din danne werde
0,2525 si legent dih under di erde
0,2526 da must u in der culen
0,2527 stinken vnde vuolen
0,2528 din sele muz hine uare
0,2529 got der weiz wol ware
0,2530 daz lon wirt dir bereite
0,2531 nach diner arbeite

0,2532 iz si vbil oder gut
0,2533 als der mensche hie getvt
0,2534 Gedenkis tu iht daz du bist
0,2535 bose gestuppe vnde mist
0,2536 vnde war zo du wirdist
0,2537 svenne du irstirbist
0,2538 bose wrne vnde maden
0,2539 dine gemalden gadem
0,2540 din zirde vnde din wnne
0,2541 der du vil gwnne
0,2542 waz helfen dih dan
0,2543 sveder knehte oder man
0,2544 daz michele gvt
0,2545 dan abe sih der din mvt
0,2546 alse dicke hoe irhvb
0,2548 in den vbirmvte
0,2549 du ne tust neheine gvte
0,2550 den got harte nidet
0,2551 wand er in selbe midet
0,2552 Got eine der ist gut
0,2553 er verdruckit allen homvt
0,2554 al vbirmvt er nideret
0,2555 al vnreht er wideret
0,2556 er ne lezt iz so niht beste
0,2557 vbirmvt owe
0,2558 wi tiefe du si alle uellest
0,2559 zo den du dih gesellest
0,2560 din lon daz ist bose
0,2561 du ne maht si niht irlose
0,2562 mit den du wirdist funden
0,2563 in ir iungisten stunden
0,2564 dem tubele du si alle gates
0,2565 neheiner gnaden du in gestates
0,2566 Di engele wilen durh dih
0,2567 di uerwandeloten sih
0,2568 den himel si durh dih uerlorn
0,2569 gotis hulde si verkorn
0,2570 du bist dem menschen freislih
0,2571 vnde njmes ime den ewigen lib
0,2572 mit den du gemeinis
0,2573 ingegen got du si vnreines
0,2574 Dv mohtis baz bewenden
0,2575 woldis tu hine senden
0,2576 dinen michelen tresem
0,2577 da du imer solt wesen
0,2578 da word er dir wol behalden
0,2579 liezis tu is got gwalden
0,2580 daz ne dorfte dih nit geruwen

0,2581 got der is getruwe
0,2582 er ist gnedic vnde gvt
0,2583 sver durh in jwit tvt
0,2584 njwit er des vergizzet
0,2585 vil garwe er z widermjzzet
0,2586 alliz in sinen scoz
0,2587 in si lutzil oder groz
0,2588 entweder dort oder hie
0,2589 daz mah vil wol si
0,2590 dicke beidenthalben
0,2591 des mvz er wol walden
0,2592 in welih ende
0,2593 er daz wolle wende
0,2594 Ih wil dir sagen eine list
0,2595 di lert unsih crist
0,2596 der nie ne gelouc
0,2597 neheinen menschen er betrouc
0,2598 der ratit vns daz
0,2599 daz wir gerne unsen scaz
0,2600 beginnen hine samenen
0,2601 in di himelischen cameren
0,2602 da ne mach in inne
0,2603 daz fur nit verbrinnen
0,2604 di vbelen herren genemen
0,2605 di bosen diebe nit verstelen
0,2606 da ne mach in der rost frezzen
0,2607 noh di mjlven ezzen
0,2608 da ne mac er nit verfulen
0,2609 da mvz er jmer duren
0,2610 diz ist ein war dinc
0,2611 den minnisten helbelinc
0,2612 den jmer jeman dar gelegit
0,2613 der ne wirt ime njemer uersagit
0,2614 den ne laz in got widerwegen
0,2615 in daz ewige leben
0,2616 Gotis wage nit ne luget
0,2617 njemanne si betrugit
0,2618 si hangit vil ebene
0,2619 rehte gewegene
0,2620 si teilet vil gliche
0,2621 den armen joh den richen
0,2622 dem herren vnde dem knehte
0,2623 teilet si vil rechte
0,2624 der dirnen vnde der frowen
0,2625 diz lezt got scowen
0,2626 di werlt algemeine
0,2627 zo den jungisten vrteile
0,2628 da wirt offinbare schin

0,2629 wi di guten danne sin
0,2630 da irbarwit mit trehten
0,2631 z alliriungist di rehten
0,2632 so man si beginnet scheiden
0,2633 sunderen von in beiden
0,2634 da wirt man is allis wol gware
0,2635 got der wil daz beware
0,2636 daz njeman ne mah gesprechen
0,2637 daz unsir herre trehtin
0,2638 mit rehte da solde
0,2639 ob er so wolde
0,2640 manne oder wibe
0,2641 da mer entlibe
0,2642 dan er herre da tvt
0,2643 sin gnade di ist alse gvt
0,2644 dar ne mac sineme rehte
0,2645 njeman widerbrehte
0,2646 er lezet iz alliz nah rehte ge
0,2647 daz ne wandelt er sider njemer me
0,2648 Vnjuerse mie domini m & v .
0,2649 alsus dutit uns daz
0,2650 got wil in allen sinen wegen
0,2651 gnedic vnde reht wesen
0,2652 sin gnade ist gut
0,2653 da mite werde wir behut
0,2654 daz wir dort nit ne werden gemeine
0,2655 zo dem rehten vrteile
0,2656 daz svle wir hie bewarn
0,2657 e dan wir comen dare
0,2658 wande hie is tempus gracie
0,2659 vnde dort ist ira vindicte
0,2660 hi jst der gnaden rat
0,2661 di rache ist dort der missetat
0,2662 von dem rate worde wir uerlorn
0,2663 der rat svnit den zorn
0,2664 der dort wil gnesen
0,2665 der sol hie des ratis gevolgic wesen
0,2666 der den rat hie versprichet
0,2667 got daz dort richit
0,2668 der rat daz ist di svne
0,2669 der hie wirt so kvne
0,2670 daz er di svne wil friste
0,2671 der mvz dort uor criste
0,2672 ze rehtem antworte sten
0,2673 des ne mac er niemer engen
0,2674 Den rat hat uns getan der gotis svn
0,2675 daz sagit uns daz heilige euangelium
0,2676 tollite jugum meum super vos et cetera

Referenzkorpus Mittelhochdeutsch v2.0 (https://linguistics.rub.de/rem) 56

https://linguistics.rub.de/rem


M103: Der arme Hartmann: Rede vom Glauben Modernisierter Lesetext

0,2677 daz is doc gescriben da
0,2678 qui sequiter me n- . a . i- . t .
0,2679 des svle wir alle sin gvis
0,2680 di da criste uolgent
0,2681 vnde ime dienen wollent
0,2682 di ne comen in daz vinsternisse nicht
0,2683 si hant daz ewige liecht
0,2684 Nv wil ih dir zellen
0,2685 ein bispelle
0,2686 vmb einen richen man
0,2687 wi z wilin jme quam
0,2688 di scrift di saget uns also
0,2689 “induebatur purpura et bysso”
0,2690 mit pelle er sih wete
0,2691 vil er des hete
0,2692 alliz daz er truc ane
0,2693 daz was scone purpiruare
0,2694 vil wol er alle tage gaz
0,2695 siner sele er uergaz
0,2696 durh sin vbirmvte
0,2697 er ne tet neheine gvte
0,2698 got er nit ne vorhte
0,2699 niht gvtis er ne worhte
0,2700 Do was ein vil arm man
0,2701 des ne wold er sih niht irbarmen
0,2702 der was geheizen lazarus
0,2703 di rede sagit vns alsus
0,2704 der lah uor des richen mannis tvre
0,2705 da er dicke ginc vore
0,2706 der wolde vil gerne
0,2707 der brosmen gesatit werden
0,2708 di von des richen mannis tische vielen
0,2709 do ne het er den willen
0,2710 daz in nieman dar gwerte
0,2711 der brosmen der er gerte
0,2712 do quamen di hunde
0,2713 vnde lecketen sine wnden
0,2714 Do daz so gwart
0,2715 daz der arme lazarus irstarb
0,2716 di engele dar quamen
0,2717 sine sele si namen
0,2718 vnde uorten si in abrahamis scoz
0,2719 da uant er frowede vil groz
0,2720 do starb der riche
0,2721 mit den armen algliche
0,2722 di tubele dar quamen
0,2723 sine sele si namen
0,2724 vnde vorten si in di helle

0,2725 zo den vbilen gesellen
0,2726 da begund er inne
0,2727 quelen vnde brinne
0,2728 do hvb er uf sin ougen
0,2729 verre begund er scowen
0,2730 in abrahamis scoze
0,2731 frowede vil groze
0,2732 da gesah er lazarvm
0,2733 der was ze ruowen dar comen
0,2734 vil wol er in cante
0,2735 san er in nante
0,2736 do bat er abrahamen
0,2737 daz er siner gnaden
0,2738 mvse gnieze
0,2739 daz er lazarum lieze
0,2740 in siner not ergetzen
0,2741 sinen mjnnisten vinger netzen
0,2742 in einen kalden brunnen
0,2743 daz er in ircolte sine zvngen
0,2744 wand er also grimme
0,2745 in den lon begunde brinne
0,2746 muste daz gewerde
0,2747 daz er mochte irsterbe
0,2748 ime were lieber di tot
0,2749 dan er lide di groze not
0,2750 Abraham der sprach do
0,2751 deme richen man alsus zo
0,2752 di ungnade muost du dole
0,2753 gehuge dih sun uil wole
0,2754 di wile daz du lebetis
0,2755 unde alle gnade habetis
0,2756 vnde lazarus begonde lide
0,2757 michele pine
0,2758 nu ist er wole getrost
0,2759 unde du ne wirs nit irlost
0,2760 also ne wart deme richen man
0,2761 nehein gnade getan
0,2762 abraham in nit ne gewerte
0,2763 des lutzilen des er gerte
0,2764 Diz bispelle
0,2765 begonde wilen zelle
0,2766 crist deme lute
0,2767 zu einem dute
0,2768 daz wir unse almosen geben
0,2769 al di wile daz wir leben
0,2770 unde der durftigen armen
0,2771 lazen uns irbarmen
0,2772 unde got uorchtin

0,2773 unde gute werch wirchen
0,2774 vnde dar umbe werben
0,2775 swenne wir hie irsterben
0,2776 unde uaren hinnen
0,2777 daz wir dort gwinnen
0,2778 di ruowe mit lazaro
0,2779 so mugen wir jemer wesen fro
0,2780 Dise rede la dir dicke
0,2781 in din herze swicke
0,2782 unde gedenke allirtagelich
0,2783 daz dir geschee semelich
0,2784 als iz tete deme richen man
0,2785 der zo der helle quam
0,2786 wande unse woltete
0,2787 werdint dan ze spete
0,2788 wes wilt du danne beite
0,2789 du ne bingis dih bereite
0,2790 beide tach unde naht
0,2791 wande du wizzen nit ne macht
0,2792 wanne daz sal gewerde
0,2793 daz du salt irsterbe
0,2794 weder morgene oder nu
0,2795 oder spate oder fru
0,2796 fru oder spate
0,2797 daz ne macht u nit irrate
0,2798 weder hure oder zu jare
0,2799 hie oder dare
0,2800 weder sus oder so
0,2801 du ne weist selbe swo
0,2802 weder junc oder alt
0,2803 daz ne hat dir neman uor gezalt
0,2804 gedenkis du ze lebene
0,2805 lange hie ze wesene
0,2806 du ne tus nit newene daz du lugis
0,2807 dih selben betrugis
0,2808 wande njeman ne mochte dir den trost gegebe
0,2809 daz du lange soldes lebe
0,2810 dem mennischen dem ist mugelich
0,2811 ze sterbene allirtagelich
0,2812 swenne got gebutit
0,2813 vil dicke er uns daz dutit
0,2814 Dv has dicke wol uernomen
0,2815 wi iz manigem ist chumen
0,2816 der dise werlt habete
0,2817 so er froliche lebete
0,2818 ujl clarliche buwete
0,2819 so er s allirmjnnist truwete
0,2820 der tot in bedruckete

0,2821 uon dirre werlte zuckete
0,2822 des sal gedenke ein iglih
0,2823 ob ime geschee semelich
0,2824 daz er e daz da uor beware
0,2825 daz er dan zo helle nit ne vare
0,2826 Ih wil dir sage ein war dinc
0,2827 di ujl jamerlich sint
0,2828 wirs tu also freuele
0,2829 daz chumit dir unhebene
0,2830 daz du gotis hulde
0,2831 uerlusis mit sculde
0,2832 unde da umbe nit ne ruchis
0,2833 sine gnade nit ne suchis
0,2834 mit innichlichen ruwen
0,2835 beginnis du di helle buwen
0,2836 wirs du uor gote uerzalt
0,2837 daz du da wesen salt
0,2838 di dan di sezte uore
0,2839 eine alsus getane kure
0,2840 ob got daz wolde
0,2841 daz iz also wesen solde
0,2842 daz du ein bose wuorm weris
0,2843 unde in deme hore legis
0,2844 unde in deme phule swebetis
0,2845 unde jemer also lebetis
0,2846 uil gerne du di wuorm weris
0,2847 di wort daz du uerberis
0,2848 di not unde di pine
0,2849 di du in der helle salt lide
0,2850 wole gedenke an daz
0,2851 in truwen rat ich dir daz
0,2852 wande chumis du in di helle
0,2853 unde were di werlt elle
0,2854 al rotguldin
0,2855 unde were si din
0,2856 ujl gerne du di gebis
0,2857 daz du uze der helle quemis
0,2858 da ist diz wesen also starch
0,2859 so geruwit dih di uart
0,2860 leider alze spate
0,2861 nu horche mjnen rate
0,2862 unde buze dine sculde
0,2863 unde uerdiene gotis hulde
0,2864 er ne lezt dih nit verderben
0,2865 wilt u dr umbe werben
0,2866 daz tv dv enzit
0,2867 wande uerlusis tv den lib
0,2868 so sit er di woltate

0,2869 danne alze spate
0,2870 Alse der mensche beginnet achten
0,2871 in sinem herzen trahten
0,2872 daz er got vorhte
0,2873 vnde sinen willen werke
0,2874 daz meisterot alliz allirmeist
0,2875 der vil heilige geist
0,2876 der ist z erist vnde ze lezt
0,2877 allir meiste best
0,2878 der meistert alle di dinc
0,2879 di gut vnde reht sint
0,2880 dan abe sprichit alsus
0,2881 der gvte sanctus pavlus
0,2882 hec omnia operatur
0,2883 v . a . i . s . d . s . put uult
0,2884 Diz ist des heiligen geistis rat
0,2885 sver so den mit ime hat
0,2886 dise werlt er verkusit
0,2887 durh got den lib uerlusit
0,2888 e er got verkiese
0,2889 sine sele verliese
0,2890 daz taten z allererist
0,2891 di in der cristenheite sint allirherist
0,2892 apostoli di herren
0,2893 di ture marterere
0,2894 gotis wort si lerten
0,2895 di heidenscaf si bekerten
0,2896 zo dem allis waldenden gote
0,2897 nah cristis gebote
0,2898 si planzten di cristenheit
0,2899 in der werlt also breit
0,2900 durh ir gvte
0,2901 mit ir selbis blvte
0,2902 Des hat in got wol gelonet
0,2903 nv hat er si gecronet
0,2904 da in himelriche
0,2905 dem engele gliche
0,2906 di da heizent alsus
0,2907 principatus
0,2908 daz sprichit fursten
0,2909 wande si sint di tursten
0,2910 et potestates
0,2911 mit den sint si gwis
0,2912 daz sprichit in dutischem gwalt
0,2913 daz hat uns crist uor gezalt
0,2914 daz si gvaldic svln wesen
0,2915 den ir sunden vergeben
0,2916 di nah ire leren

0,2917 willint sih bekeren
0,2918 diz meistert alliz allirmeist
0,2919 der vil heilige geist
0,2920 der ist z erist vnde ze lest
0,2921 allir meistere best
0,2922 der meistert alle di dinc
0,2923 di reht vnde gvt sint
0,2924 Diz ist des heiligen geistis rat
0,2925 sver so den mit ime hat
0,2926 der beginnet ze gote hoffen
0,2927 di guten biscoffe
0,2928 abte vnde mvniche
0,2929 di gvten canoniche
0,2930 prister vnde paffen
0,2931 begundi- z wol machen
0,2932 gotis wort si lerten
0,2933 vil manigen si bekerten
0,2934 mit gvten gespensten
0,2935 zo der gotis ensten
0,2936 den gaben si bilede
0,2937 allir gvten tvginde
0,2938 si dienten gote mit flize
0,2939 daz er in nit ne dorfte wize
0,2940 di bosen versumiheit
0,2941 in siner heiligen cristenheit
0,2942 di si solden bewaren
0,2943 der namen si vil gvte ware
0,2944 mit wislichem sinne
0,2945 durh di gotis mjnne
0,2946 Des hat in got wol gelonet
0,2947 nv hat er si gecronet
0,2948 da in himelriche
0,2949 den engelen gliche
0,2950 di da heizent dominationes
0,2951 mit den sint si gwis
0,2952 den sitzen ouh bi
0,2953 di da heizen throni
0,2954 daz sprichit stvle
0,2955 ere habint si gnvge
0,2956 vt dominus in eis sedet
0,2957 & p . e . s . i . d .
0,2958 wande got in irn witzen
0,2959 mit dem heiligen geiste begunde sitzen
0,2960 daz si begunden scheiden
0,2961 di gotis vrteile
0,2962 al nah rehte
0,2963 mit gvter andechte
0,2964 si begunden ouh widerste

0,2965 fortes in fide
0,2966 den bosen irreren
0,2967 di da wolden verkeren
0,2968 al di heiligen cristenheit
0,2969 von der rehten warheit
0,2970 den sturten si ir gelfe
0,2971 mit der gotis helfe
0,2972 vor kuningen vnde uor fursten
0,2973 mit michelen getursten
0,2974 so beredeten si di warheit
0,2975 vnde gestedigeten di cristenheit
0,2976 an dem waren glouben
0,2977 den svle wir ane scowen
0,2978 an den njeman ne mac gnesen
0,2979 noh gote lieb wesen
0,2980 daz ne taten si durh neheinen ruom
0,2981 noh durh werltlichen richtvm
0,2982 weder durh silber noh durh golt
0,2983 des ist got ir sele holt
0,2984 diz meister alliz allirmeist
0,2985 der vil heilige geist
0,2986 den got dar sendet
0,2987 da er sine gnade zv wendet
0,2988 Diz ist des heiligen geistis rat
0,2989 sver so den mit ime hat
0,2990 knappe vnde megede
0,2991 ir sele ze wegide
0,2992 di alden vnde di iungen
0,2993 ir lib si dwngen
0,2994 mit gebete vnde mit wache
0,2995 mit manigem vngemache
0,2996 uil vaste si widerstunden
0,2997 der unreinen svnden
0,2998 den fleisclichen lusten
0,2999 vnder irn brusten
0,3000 daz si getwedigeten ir fleisc
0,3001 vnde gereinegeten irn geist
0,3002 da enzvischen is michil streit
0,3003 vrlvge in alle zit
0,3004 Sver mit dem geiste
0,3005 widerstet dem fleische
0,3006 daz er daz verwinnet
0,3007 den sige dar vbir gwinnet
0,3008 dem gibit got ze lone
0,3009 di ewigen crone
0,3010 da in himelriche
0,3011 den engelen gliche
0,3012 di da heizent uirtutes

0,3013 mit den sint si gwes
0,3014 daz sprichet tuginde
0,3015 wande si ze lobe dem himelischen kuninge
0,3016 alle tugintliche
0,3017 ne wolden niht entwiche
0,3020 des tubelis wille
0,3021 vbirlvt vnde stille
0,3022 der si vaste ane uaht
0,3023 beide tac vnde naht
0,3024 dem begunden si si wideruehten
0,3025 mit allen irn creften
0,3026 si taten vbir ir bruste
0,3027 daz geistliche geruste
0,3028 di geistlichen wafen
0,3029 ne wolden si njwit lazen
0,3030 di waren vil wol gare
0,3031 gezeichent zo der gotis scare
0,3032 in dem volcwige
0,3033 ne wolden si nit entwichen
0,3034 si ne wolden njwit flihen danen
0,3035 si volgeten vaste dem vanen
0,3036 den da truc vagere
0,3037 crist ir venere
0,3038 z allerfordrist an der scare
0,3039 uaste yleten si dare
0,3040 zo dem cruce frone
0,3041 da crist scone
0,3042 den grimmigen tot ane nam
0,3043 da er den tubil mit verwan
0,3044 si warten irme herren
0,3045 mit michelen eren
0,3046 si ne worden sin njwit irre
0,3047 si ne wolden sih von ime njwit verren
0,3048 wande si mit ime wolden bliben
0,3049 in dem ewigen libe
0,3050 si waren gvte knechte
0,3051 vnde begunden starke vehten
0,3052 daz si gwnnen den sige
0,3053 vnde beherten den fride
0,3054 daz si daz da mite irworben
0,3055 do si hie irstorben
0,3056 daz si hine quamen
0,3057 zo den ewigen gnaden
0,3058 Do was iz in liebe irgangen
0,3059 do wrden si wol enfangen
0,3060 von ir husgnozen
0,3061 mit froweden grozen
0,3062 mit micheleme lobe

0,3063 in den vberisten hobe
0,3064 da er selbe da ist
0,3065 der vil heiliger crist
0,3066 keiser aller kuninge
0,3067 herre allir tuginde
0,3068 Da setzet er si in di banke
0,3069 vnde beginnit in allen danke
0,3070 aller der arbeit
0,3071 der ir dichein ie durch in irleit
0,3072 allir siner holde
0,3073 di ime dienen wolden
0,3074 der wil er dar beiten
0,3075 vnde beginnit in da bereiten
0,3076 di allirbeste wirscaf
0,3077 di von aneginge ie gescah
0,3078 Do si alle coment dare
0,3079 von sveleher diete so si varent
0,3080 er selbe ist ir truchtseze
0,3081 er beginnit si wol ezen
0,3082 vil ebene er si al zesamene gatet
0,3083 vil wol er si alle gesatet
0,3084 so beginnet er si weten
0,3085 al nah irn teten
0,3086 mit so getanen gwanden
0,3087 daz si ane scande
0,3088 mvgin tragen mit eren
0,3089 vor ir vil lieben herren
0,3090 daz ne mac nit verglizen
0,3091 njemer vz slizen
0,3092 daz ist jmer nvwe
0,3093 si svln mit ime bvwen
0,3094 in der himelischen iherusalem
0,3095 di da njemer sol zegen
0,3096 Sider ne werrent in njemer mer
0,3097 weder leit noh ser
0,3098 weder hunger noh durst
0,3099 nackectage noh frost
0,3100 noh neheiner slahten vngemach
0,3101 weder nacht noh tach
0,3102 siner gnaden er an in gedenket
0,3103 selbe er in schinket
0,3104 den allirbezisten lit
0,3105 daz ist der ewige lib
0,3106 des iemer enbizze
0,3107 njeman ne mac wizzen
0,3108 di gnade vnde di wnne
0,3109 der ruche uns got gunnen
0,3110 di crist den hat bereitet

0,3111 di siner gnaden beitent
0,3112 Gnade herre gnade
0,3113 herre crist gnade
0,3114 du gervche dih erbarmen
0,3115 min menschen armen
0,3116 vnde rvche mir des gefromen
0,3117 daz ih mvze dar comen
0,3118 zo der diner wirtscaf
0,3119 in daz ewige gemach
0,3120 da du selbe wirt bist
0,3121 gnedic herre heilige crist
0,3122 allir diner holden
0,3123 di dir dienen wolden
0,3124 der bis tu zouersiht
0,3125 den gewiches du niht
0,3126 di uon dir sint gewichen
0,3127 di werdint alle beswichen
0,3128 di muzen dingen svi du wilt
0,3129 der uiende bis tu frideschilt
0,3130 Diz ist des heiligen geistis rat
0,3131 swer so den mit jme hat
0,3132 dise werlt beginnet ime leide
0,3133 manig get aleine
0,3134 in einen ujnsterin walt
0,3135 vnde lit sih in di gotis gewalt
0,3136 unde lidit dar inne
0,3137 durch di gotis minne
0,3138 bede hunger unde dovrst
0,3139 nacketagen unde frost
0,3140 ujl manig ungemah
0,3141 bede tage unde naht
0,3142 da wonet er in den holren
0,3143 in bergen vnde in telren
0,3144 er trinket wazzer unde izzet crut
0,3145 vnde wirt gote ujl trut
0,3146 wand er ime dienet ane veichen
0,3147 er tut dicke durch in zeichen
0,3148 daz er deme lute
0,3149 da mite gedute
0,3150 daz er gwisliche were
0,3151 gotis dienere
0,3152 daz er hie werde geeret
0,3153 vnde gotis lob mit ime gemeret
0,3154 Den waren gotis holden
0,3155 di daz tun wolden
0,3156 ir herze bran ininnen
0,3157 in der gotis minne
0,3158 des hat in got ujl wole gelonet

0,3159 nu hat er si gecronet
0,3160 da in himelriche
0,3161 den engelen geliche
0,3162 di da heizint seraphin
0,3163 got gab in den sin
0,3164 daz si z gedachten
0,3165 mit den werken uollenbrahten
0,3166 biz an ir ende
0,3167 des sulen si sih jemer mende
0,3168 Diz ist des heiligen geistis rat
0,3169 swer so den mit ime hat
0,3170 der beginnit gote flehen
0,3171 er lezit eigen unde lehen
0,3172 beide wib unde kint
0,3173 di frunt di ime lieb sint
0,3174 scone hof unde hus
0,3175 er uert zo closter vnde zo clus
0,3176 unde lidit dar inne
0,3177 durh di gotis minne
0,3178 manige groze arbeit
0,3179 di er da understeit
0,3180 durh di gotis hulde
0,3181 daz er di uersculde
0,3182 swer daz uolbrengit
0,3183 wi wole er daz bewendet
0,3184 deme gibit got zo lone
0,3185 di ewigen crone
0,3186 da in himelriche
0,3187 den engelen geliche
0,3188 di da heizent cherubin
0,3189 got gab in den sin
0,3190 daz si z gedachten
0,3191 mit den werken uollenbrahten
0,3192 biz an ir ende
0,3193 des suln si sih iemer mende
0,3194 Diz ist des heiligen geistis rat
0,3195 swer den mit ime hat
0,3196 der beginnet ujl dicke trahte
0,3197 in sime herzen ahte
0,3198 wi er wole bederbe
0,3199 sin eigen unde sin erbe
0,3200 daz gibit er an di gotis hus
0,3201 selbe uert er dar uz
0,3202 durh di gotes ere
0,3203 daz er da mite gemere
0,3204 gotis lob unde sin dienist
0,3205 daz ist ime allirliebist
0,3206 daz er z gote bekenne

0,3207 in sin dienist wende
0,3208 durh di hoffenunge
0,3209 ablaz siner sunde
0,3210 di daz tun woldin
0,3211 zeinzichvalt wart iz in uergolden
0,3212 dar umbe wart in gegeben
0,3213 der ewige leben
0,3214 wi mohten si ir erbe
0,3215 jemer baz bederbe
0,3216 jemer baz bewende
0,3217 si suln sih iemer menden
0,3218 der gnaden in himelriche
0,3219 den engelen geliche
0,3220 mit allen gotis heiligen
0,3221 daz sint di seligen
0,3222 di da umbe ringent
0,3223 daz si gwinnent
0,3224 iz si man oder wib
0,3625 [...][...] vermiden
0,3626 iz ist alliz gescriben
0,3627 in novo testamento
0,3628 de cristi sacramento
0,3629 de reparatione per lauachrum regenerationis
0,3630 et spiritum sanctum renouationis
0,3631 Et unam sanctam catholicam
0,3632 et apostolicam ecclesiam
0,3633 ih gloube eine heiligen cristenheit
0,3634 di almelichen warheit
0,3635 di di apostoli lerten
0,3636 do si di werlt bekerten
0,3637 zo dem ewigen gote
0,3638 nah cristis gebote
0,3639 daz is war vnde reht
0,3640 er si herre oder kneht
0,3641 dirnen vnde frowen
0,3642 habent si irn glouben
0,3643 in alewaldigen got
0,3644 vnde behaldent sine gebot
0,3645 di werdent gote anneme
0,3646 sinem riche bequeme
0,3647 des hilfit in di reinicheit
0,3648 der heiligen cristenheit
0,3649 di da wol gefundit steit
0,3650 an des heiligen cristes warheit
0,3651 der alliz daz wille leisten
0,3652 daz er hat geheizen
0,3653 Confiteor unum baptisma in remissione peccatorum
0,3654 di rede sult ir horen

0,3655 ih gloube eine toufe
0,3656 di sih lazent soufe
0,3657 in gotis namen in den vnden
0,3658 di werdent uon irn sunden
0,3659 mit gotis gnaden irlost
0,3660 des hat uns crist wol getrost
0,3661 unser herre ihesus
0,3662 zo sinen jungern redet er alsus
0,3663 “qui crediderit
0,3664 & b . f . s . e .”
0,3665 Et exspecto resurrectionem mortuorum
0,3666 uf irste suln di toten
0,3667 mit ir fleische uon deme grabe
0,3668 zo deme jungisten tage
0,3669 des geloube ih bereite
0,3670 des sal ouh ih beite
0,3671 uvle in der erden
0,3672 wanne di tah gewerde
0,3673 uon himele sal danne chume
0,3674 daz han wir werliche uernome
0,3675 der vil heilige crist
0,3676 der unse losere ist
0,3677 mit allen sinen heiligen
0,3678 daz sint di seligen
0,3679 mit aller himelischen herscaft
0,3680 di heiligen engele sint daz
0,3681 So wil er lonen danne
0,3682 wiben unde mannen
0,3683 al nah ire werken
0,3684 er wil richten starke
0,3685 daz lon wirt in bereite
0,3686 nah ir arbeite
0,3687 einem jwelheme alse er getut
0,3688 iz si ubil oder gut
0,3689 unde er wirt funden
0,3690 in siner letzisten stunden
0,3691 so er sinen lib endet
0,3692 uon dirre werlde gwendet
0,3693 Et uitam uenturi seculi
0,3694 uernemet waz di rede si
0,3695 di rede alsus quit
0,3696 ih geloube den ewigen lib
0,3697 der chunftigen werlde
0,3698 di da jemer ist werende
0,3699 der njemer ne zeget
0,3700 di da gewisliche bestet
0,3701 jemer ane ende
0,3702 dise rede wil ih ende

0,3703 alsus zuizliche
0,3704 sweme daz misseliche
0,3705 der bedenke sih san
0,3706 war umbe ih daz habe getan
0,3707 di rede in des da uor innet
0,3708 wil er sih des uersinne
0,3709 Gnedic herre heilige crist
0,3710 du da aller der trost bist
0,3711 di sih gnaden zo dir uersehent
0,3712 unde in dinen namen uaste jehent
0,3713 diner gnaden bit ih dih
0,3714 herre der gewere mih
0,3715 daz du mir gebis daz heil
0,3716 daz ih muze habe teil
0,3717 mit dinen lieben holden
0,3718 di dir dienen wolden
0,3719 di dih begonden minnen
0,3720 mit allen iren sinnen
0,3721 di ir geloubin an dih habetin
0,3722 ir note dir clagetin
0,3723 di dir wole getruwetin
0,3724 ir sunde sih geruwetin
0,3725 di dih herre uorhten
0,3726 unde gute dinc worhten
0,3727 den ir sunde wart uergeben
0,3728 di den ewigen leben
0,3729 uon dinen gnaden hant besezzen
0,3730 herre du geruh ovh min nit uergezze
0,3731 Daz mjr so wol gelinge
0,3732 des wesen in mjnen gedinge
0,3733 alle mit ire gebete
0,3734 zo deme himelischen gote
0,3735 di da horent sprechen
0,3736 dise rede rechene
0,3737 di ih arme hartman
0,3738 uon deme heiligen gelouben han getan
0,3739 mit inniclicher genste
0,3740 du mer unse kunste
0,3741 also lutzil weren
0,3742 zo so getaner lere
0,3743 Konde wir unse rede baz
0,3744 gerne tete wir daz
0,3745 daz wir dar umbe dechten
0,3746 daz wir si uore brechten
0,3747 beide zo ruome vnde zo lobe
0,3748 deme allis waldine gote
0,3749 den uon rechte lobe sal
0,3750 sin gescefnisse ubiral

0,3751 Daz weist u herre selbe wole
0,3752 min wille ist dir nit uerholen
0,3753 dine gotlichen ougen
0,3754 di sehent alle tougen
0,3755 alle herzen sint dir offin
0,3756 nehein gedanc ist uor dir beslozen
0,3757 gut wille dir gnugit
0,3758 swer sih da mite ruomit
0,3759 sufficit tibi bona uoluntas
0,3760 qui uiuis et regnas
0,3761 trinus et unus
0,3762 rex benedictus
0,3763 Nv wil ih dih loben herre crist
0,3764 wande du werliche bist
0,3765 rex regum
0,3766 et dominus dominancium
0,3767 keiser allir kuninge
0,3768 herre allir tuginde
0,3769 du ne irstirbis njemer me
0,3770 also dv tete wilen e
0,3771 daz du di martere uerdolis
0,3772 daz du uzer helle geholis
0,3773 daz has tu herre einis getan
0,3774 des salt jemer ruom vnde lob han
0,3775 Von dinen gnaden muge wir daz bewaren
0,3776 daz wir zo der helle nit ne uaren
0,3777 wole wir dir horchen
0,3778 di himelischen porten
0,3779 di sint uns offin
0,3780 des muze wir wol hoffin
0,3781 daz du uns daz irwurbe
0,3782 do du an deme crvce irsturbe
0,3783 nu rihtis tu jemer mere
0,3784 ware got herre
0,3785 mit deme uatere unde mit deme heiligen geiste
0,3786 herren allirbeste
0,3787 uon werlde zo werlde
0,3788 jemer me ze lebene
0,3789 Amen suln wir sprechen
0,3790 des ne sal uns nit uermechen
0,3791 wir ne suln in jemer ere
0,3792 vnsin losere
0,3793 wand er uns also wole hat getrost
0,3794 uon deme ubelin tuuele irlost
0,3795 wir ne suln njwit wanke
0,3796 wir suln gote yemer danke
0,3797 daz er mit sinen gensten
0,3798 uns armen mennischen

0,3799 also gut unde also gnedic was
0,3800 deo dicamus gratias

